
Ágrip 

Ritgerð þessi er lokaverkefni til B.Ed prófs í kennaradeild við Háskólann á Akureyri. 

Markmið ritgerðarinnar er að fjalla um starfsnám á framhaldsskólastigi auk þess sem 

umræðan um starfsnám í fjölmiðlum er greind. Sérstaklega verður horft til starfsnáms á 

framhaldskólastigi. Til þess að gera sér betur grein fyrir því hvað starfsnám er þarf að 

skilgreina hugtakið. Starfsnám er nám sem fer fram í skólum og á vinnustað. Á 

vinnustað þjálfa nemendur verkþætti sem undirbúa þá til þáttöku í atvinnulífinu. Um 

aldarmótin 1900 tók fólk að streyma úr sveitum til Reykjavíkur. Borginn óx og 

eftirspurn varð eftir vinnuafli með iðnmenntun. Stafsmenntaskólar voru stofnaðir um 

það leyti. Síðustu ár hafa verið gerðar breytingar á framhaldskólalögum til að skapa 

tækifæri fyrir nemendur í starfsmenntanámi en óvíst er að þær breytingar séu að skila 

árangri. Heimspekingurinn Dewey lagði áherlu á reynslu og hlutverk reynslunar í námi 

barna og ungmenna. Sálfræðingurinn Piaget taldi að líffærðilegur þroski barna og 

umhverfi þeirra hafi áhrif á aðlögun þeirra. Verklegt nám er ólíkt bóknámi, þá er þjálfun 

mikilvægur þáttur í starfsnámi. Sérfræðiþekking starfsnámsnema byggist upp á 

þekkingu sem nemandi tileinkar sér í námi. Hvernig nemandi notar þekkingu sína í 

starfi skiptir máli þegar það kemur að því að vera fær í sínu starfi. Nemendur í 

starfsnámi þurfa að búa yfir hæfni og þekkingu auk þess sem hvati í námsumhverfi er 

mikilvægur vegna þess að hann stuðlar að áframhaldandi námi. Nýsköpun og þróunn 

eru mikilvæg varðandi framtíð starfsnáms svo það nái að þróast í takt við þróunn 

erlendis. Orsök minnkandi aðsóknar í starfsnám má ef til vill rekja til takmarkaðra 

námsleiða í starfsnámi. Takmörkuð reynsla nemenda af atvinnulífinu er hugsanlega ein 

af ástæðum þess að ungt fólk sér ekki starfsnáms sem mögulegan kost. Menntastofnanir 

og fyrirtæki þurfa að vinna betur saman til að auka aðsókn í starfsnámið. Stefna 

Evrópusambandsins er að styðja við nýsköpun og frumkvöðlastarfsemi tengda 

starfsnámi. Undanfarin misseri hefur umræðan í þjóðfélaginu um minnkandi aðsókn að 

starfsnámi á framhaldskólastigi orðið áberandi. Ýmsir aðilar hafa látið í ljós áhyggjur 

sínar og komið með tillögur til úrbóta. Ljóst er að grípa verður til aðgerða til að styðja 

við starfsnám á Íslandi. Starfsnám er ekki einungis nauðsynlegt fyrir okkur sem 

neytendur, heldur er starfsnám nauðsynlegt svo þjóðfélagið sé samkeppnisfært um 

þekkingu, þjónustu og vinnuafl. Stjórnendur menntamála verða að gera sér betur grein 

fyrir því hvernig hægt er að gera starfsnám að spennandi tækifæri í menntun hér á landi. 

Því er gott að skoða hver umræðan í þjóðfélaginu er varðandi starfsnám. Í kjölfarið er 

hægt að gera betur grein fyrir því hvar nauðsynlegt er að bæta upplýsingaflæði og 

hvernig  hægt er að gera starfsnám raunhæfan valkost ungmenna þegar kemur að námi 

eftir grunnskóla.  

Summary 

This paper discusses vocational upper secondary school level. It is a thesis for a B.Ed. 

degree in the Faculty of Education at the University of Akureyri. The aim of the paper is 

to consider the secondary vocational education as well as analyzing the debate on 

internships in the media. In order to become more aware of what an internship is we 

need to define the term. Vocational education takes place in schools and in the 

workplace. Workplace training prepares students for participation in the economy. 

About the turn of the century 1800 people began to move from rural arrears’ to 

Reykjavik . The city grew and the demand for labor grew. Labor schools were 

established at that time. In the last few years changes have been made in upper 

secondary school to create opportunities for students in vocational education, but it is 

uncertain that the changes are effective. Philosopher Dewey suggested experiences and 

its part in education of children and youth. Psychologist Piaget believed that 

development in children and their environment affect their integration. Practical training 

is unlike academic learning the most important aspect in vocational education is 

training. Student’s expertise is based on the knowledge the student has gained through 

learning. How the student uses his knowledge of the work makes a difference when it 

comes to being able in his profession to solve problems. Students in vocational 

education must possess skills and knowledge as well as inspiring environment in the 

learning environment is important because it contributes to further education. 

Innovation and developed are important for the future of vocational education so it is 

able to evolve in line with the developing countries. Cause of declining attendance in 

vocational education can perhaps be attributed to the limited curricula in vocational 

education. Limited experience of students of labor may be one of the reasons that young 

people fail internship as a possible option. Educational institutions and businesses need 

to work better together to increase attendance at the internship. It is the EU policy to 

support innovation and entrepreneurship related education. In recent months the debate 

in society about the declining attendance of vocational training in secondary school 

level has become evident. Various parties have expressed their concerns and bring 

proposing improvements. Internship is not only necessary for us as consumers but are 

necessary as society becomes more competitive in the demand of knowledge, services 

and staff. A definition of the priorities in education and mental development is in order 

to plan the best teaching methods in vocational training. Management in education need 

to be aware how they can make vocational training a interesting option in education 

here in Iceland. It is necessary to see what the tone of the discussune in the society is 

like regarding vocational training. Subsequently you can become more aware of where 

there are issuse that need improvement. Whether it is the flow of information ore how 

you can make vocational training a realistic option in the choice youths make when it 

comes to education after primary school. 

1. Inngangur 

Það er af sem áður var þegar ungmenni höfðu víða möguleika á að öðlast starfsreynslu. 

Sá möguleiki var meðal annars fyrir hendi að grunnskólanemar gátu t.d. starfað sem 

handlangarar hjá iðnaðarmönnum, unnið á bíla- eða dekkjaverkstæði, jafnvel farið einn 

fiskveiðitúr á togara og ungar stúlkur gátu unnið við ýmis konar umönnun. Í ljósi 

takmarkaðrar reynslu grunnskólanema af atvinnulífinu er ekki að undra að ungt fólk 

sæki í bóknám á framhaldsskólastigi frekar en starfsnám. Undanfarið hefur umræða um 

stöðu starfsnáms á Íslandi verið áberandi. Samtök atvinnulífsins hafa meðal annars 

vakið athygli á yfirvofandi skorti á iðn-, verk- og tæknimenntuðu fólki í framtíðinni. 

Atvinnulíf á Íslandi hefur gengið í gegnum tímabil þar sem skortur var á sérhæfðu 

vinnuafli hvað varðar menntun og hæfni. Orsök fyrir skorti á iðn-, verk- og 

tæknimenntuðu fólki er talin vera lítil aðsókn í iðnnám á framhaldsskólastigi. Ástæður 

fyrir minnkandi aðsókn í iðnám eru ekki að fullu útskýrðar. Þegar litið er á menntun 

fólks á vinnumarkaðnum er um þriðjungur þess sem hefur eingöngu grunnskólapróf. 

Samtökin vilja því stytta grunn- og framhaldsskólann og bjóða upp á starfsnám í 

grunnskóla. Innan menntakerfisins hefur verið rætt um of litlar áherslu á starfsgreinar í 

grunnskólum. Áhugafólk um iðnmenningu hefur bent á að störf í iðnaði séu illa kynnt 

fyrir grunnskólanemum 

 

Ritgerðin fjallar um starfsnám á framhaldsskólastigi. Tilgangur ritgerðarinnar er að 

varpa ljósi á umræðuna um starfsnám í fjölmiðlum, greina hana og sjá hvað er áberandi 

og hvað vantar í hana. Markmið könnunarinnar var að leiða í ljós hver umræðan um 

stafsnám er í raun og veru. Ritgerðin hefst á almennri umfjöllun um starfsnám á Íslandi 

og þróun þess. Í framhaldi er fjallað um uppeldisfræðilegar kenningar Dewey og Piaget 

um nám og þroska. Ástæða þess að þessir fræðimenn voru valdir til umfjöllunar eru 

áherslurnar í kenningum þeirra um nám barna og ungmenna. Þeir voru báðir talsmenn 

hugsmíðahyggju, þar sem áhersla var lögð á samspil einstaklingsins, umhverfis og 

menningar í félagslegu samhengi. Kenningar þeirra um nám og kennslu eru tengdar við 

starfsnám og atriði eins og þekking, hæfni og hvati skoðuð nánar í tengslum við hvernig 

talið er að nemendur í starfsnámi læra. Í framhaldi af kennslufræðilegri umfjöllun er 

aðkoma stjórnvalda rædd. Rannsökuð var umræðan um starfsnám eins og hún birtist í 

fjölmiðlum. Ég ræði könnun mína á fjölmiðlaumræðu um starfsnám þar sem umræðan í 

fjölmiðlum er greind og rædd. Með því er ef til vill hægt að sjá hvernig bæta má aðsókn 

í starfsnám og leita leiða til að fjölga nemendum. Þannig gæti hún orðið innlegg í 

umræðuna um minnkandi aðsókn í starfsnám.  

 

Í þessari ritgerð er orðið starfsnám notað yfir iðnnám á framhaldsskólastigi, t.d. 

bakaraiðn, bifvélavirkjun og sjúkraliðanám. Starfsnám er einnig hluti af til dæmis námi 

hjúkrunarfræðinga, lögfræðinga, og kennaranema en slíkt nám er ekki til athugunar í 

þessari ritgerð. Vegna áhuga míns á starfsnámi á framhaldsskólastigi valdi ég að 

einskorða ritgerðina við það skólastig.  

2. Skilgreining á hugtakinu starfsnám 

Skilgreiningar á hugtakinu starfsnámi geta verið margs konar. Sem dæmi hefur Gerður 

G. Óskarsdóttir skilgreint starfsnám í bók sinni, Frá skóla til atvinnulífs (2000), sem: 

„undirbúning fyrir ákveðið starf og fer þetta starfsnám þá einkum fram á 

framhaldsskólastigi. Undir þessa skilgreiningu fellur allt iðnnám. Iðnnámið er 

undirbúningur fyrir starf í löggiltum iðngreinum“ (Gerður G. Óskarsdóttir, 2000, bls. 

38).  

 

Samkvæmt Aðalnámskrá framhaldsskóla (2011) fer starfsnám fram í skóla og á 

vinnustað. Námið felur í sér að nemendur þjálfist í aðferðum og vinnulagi. Þjálfunin 

skiptist í tvo þætti; þjálfun sem fer fram í verklegu sérnámi í skóla og þjálfun sem á sér 

stað í vinnustaðanámi eða starfsþjálfun á vinnustað. Í Aðalnámskrá framhaldsskóla 

(2011) er gengið út frá því að í vinnustaðanámi er fræðslan skipulagðari og markvissari 

sem leiðsögn, auk eftirlits með nemandanum. Áherslan í starfsþjálfun er hins vegar sú 

að þjálfa verkþætti og verkferla sem nemendur hafa þegar fengið kennslu í. Með 

vinnustaðanámi og stafsþjálfun geta nemendur hagnýtt þekkingu sína og leikni, auk 

þess sem hæfni þeirra til þátttöku í atvinnulífinu eykst (Mennta- og 

menningarmálaráðuneytið, 2011, bls. 40). Mun höfundur nota þessa skilgreiningu á 

orðinu starfsnám þegar skrifað er um námið hér eftir í ritgerðinni.  

 

Nám á vinnustað er öðruvísi en hefðbundið nám í skóla. Muninn á þessu tvennu má 

úrskýra í stuttu máli þannig að nám í skóla er formlegt, byggt á fyrirfram skipulagðri 

fræðslu en nám á vinnustað er óformlegt (Tynjälä, 2008, bls. 132). Hugtökin 

vinnustaðanám eða starfsþjálfun eru notuð þegar átt er við starfsnám á vinnustað. 

Munurinn á vinnustaðanámi og starfsþjálfun felst í því að í vinnustaðanámi eru gerðar 

meiri kröfur til fræðslu, leiðsagnar og eftirlits með námi, af hálfu leiðbeinanda 

(meistara) á vinnustað. Í starfsþjálfun hins vegar fá nemendur tækifæri til að þjálfa 

verkþætti og verkferla, sem þeir hafa þegar kynnst, í skólastofu eða á vinnustað í stuttan 

tíma. Í lýsingu á starfsnámi sjúkraliða við Fjölbrautarskólann við Ármúla (ed), kemur 

fram að nemendur þurfi að standa skil á ferilbók, verkefnum og tileinka sér ýmis konar 

verklega færni og viðhorf til starfsins. Í lýsingu á stafsnámi lyfjatækna kemur fram að á 

14 vikna tímabili vinna nemendur öll almenn störf í lyfjaverslun og vinna ýmis verkefni 

í samvinnu við leiðbeinanda í lyfjaversluninni og kennara brautarinnar 

(Fjölbrautarskólinn við Ármúla, e.d.).  

 

Nemendur í starfsnámi undirbúa sig undir sérhæfð störf og með því er reynt að mæta 

þörfum atvinnulífsins. Þeim er tryggð almenn menntun en einnig er reynt að mæta 

kröfum atvinnulífsins. Við námslok fá nemendur starfsréttindaskírteini (Gerður G. 

Óskarsdóttir, 2000, bls. 38).  

 

Til að kröfum atvinnulífsins sé mætt að hálfu menntakerfisins er mikilvægt að samstarf 

sé milli atvinnulífs og menntamálaráðuneytis. Samstarf framhaldsskóla og atvinnulífs er 

samkvæmt Aðalnámskrá framhaldsskóla (2011) mikilvægt til að skólakerfið geti orðið 

við kröfum atvinnulífsins. Með samstarfinu er tryggt að skólarnir bjóði upp á nám sem 

nýst geti nemendum í starfi að námi loknu. Sumir framhaldskólar hafa myndað fagráð 

með fulltrúum atvinnulífsins sem taka ákvarðanir um áherslur í námi á einstaka 

námsbrautum (Mennta- og menningarmálaráðuneytið, 2011, bls. 69). 

 

Í reglugerð um vinnustaðanám og starfsþjálfun á vinnustað nr. 840/2011 er að finna í 

annarri grein reglugerðarinnar skilgreiningar á orðunum námssamningur og hvað felst í 

hugtakinu starfsþjálfunarsamningur. Námssamningur er samningur milli nemenda og 

fyrirtækis eða stofnunar um vinnustaðanám og starfsþjálfun á vinnustað. 

Námssamningar skulu vera í samræmi við gildandi kjarasamning fyrir nemendur í 

viðkomandi starfsnámi. Starfsþjálfunarsamningar eru samningur milli skóla og 

fyrirtækis eða stofnunar um að veita nemendum tilskilda þjálfun og menntun. Ekki má 

gera námssamning við ungmenni yngri en 16 ára. Í starfsgreinum þar sem vinnuhættir, 

vinnuskilyrði, vinnutími eða önnur atriði gera slíkt nauðsynlegt getur mennta- og 

menningarmálaráðherra ákveðið hærra aldursmark eða ef önnur lög kveða svo á um. 

Reglugerðin kemur í veg fyrir að nemendur yngri en 16 ára séu ráðnir í starfsnám.  

 

Skilgreiningar á orðinu starfsnám felur í sér að námið er undirbúningur undir ákveðið 

starf. Nauðsynlegt er að gera sér grein fyrir muninum á námi í skóla og námi á 

vinnustað. Til þess að nám í skóla nýtist nemendum þegar komið er út á 

vinnumarkaðinn er samstarf milli skóla og atvinnulífs mjög mikilvægt. Þá er hægt að 

gæta þess að kröfum atvinnulífsins sé mætt þegar kemur að skipulagningu á starfsnámi. 

Án samstarfs er skipulag skólanna á starfsnámi marklaust. Hægt er að velta vöngum yfir 

áhrifum tilskipana frá Evrópusambandinu á starfsnám hér á landi t.d. kemur reglugerðin 

í veg fyrir að ungmenni geti skráð sig í starfsnám.  

 

Nauðsynlegt er áður en lengra er haldið að skilgreina hugtökin barn, ungmenni og 

unglingur. Samkvæmt þriðju grein tilskipunar Evrópusambandsins nr. 33 frá árinu 1994 

kemur fram að ungmenni er einstaklingur undir 18 ára aldri. Barn er einstaklingur undir 

15 ára aldri eða ungmenni sem er í fullu skyldunámi samkvæmt landslögum. En 

unglingur er ungmenni sem er minnst 15 ára að aldri en hefur ekki náð 18 ára aldri og er 

ekki lengur í fullu skyldunámi samkvæmt landslögum (Tilskipun nr. 94/33/EB, bls. 3). 

Mikilvægt er að vinnuveitendur hafa þessa skilgreiningu í huga þegar kemur að því að 

ráða ungt fólk í vinnu.  

 

2.1 Samantekt 

Hér að framan hefur hugtakið starfsnám verið skilgreint og munurinn á námi í skóla og 

námi á vinnustað útskýrður. Gerð hefur verið grein fyrir hugtökunum námssamningur 

og starfsþjálfunarsamningur. Hugtökin barn, ungmenni og unglingur voru skilgreind í 

samræmi við tilskipun Evrópusambandsins nr. 33/94.  

 

3. Þróun iðnnáms á Íslandi 

Í framhaldi af umræðunni um skilgreiningar á starfsnámi verður litið yfir þróun iðnnáms 

á Íslandi. Þær aðstæður í landinu sem urðu til þess að starfsnám náði að festa sig í sessi 

og varð á tímabili vinsælt nám á Íslandi, verða skoðaðar. 

 

Grundvöllur fyrir sjálfstætt starfandi iðnaðarmenn var ekki fyrir hendi fyrr en einokun á 

Íslandi var afnumin árið 1797. Á 18. öld urðu framfarir og tæknibreytingar í landbúnaði 

og í kjölfarið varð viðhorfsbreyting gagnvart nýsköpun í iðnaði. Iðnbyltingin á Íslandi 

hófst skömmu fyrir aldamótin 1900. Fólk úr sveitum landsins fluttist til Reykjavíkur í 

leit að atvinnutækifærum. Reykjavík óx hratt og með auknum fólksfjölda varð til þörf 

fyrir iðnmenntað fólk. Lengi var sú staða hér á landi að kæmi til aukinnar eftirspurnar á 

iðnmenntuðu vinnuafli vegna stærri framkvæmda varð að fá iðnaðarmenn frá 

Danmörku. Íslendingar gátu á hin bóginn leyst sjálfir smærri og brýnustu verk. Eftir 

aldamótin 1900 var kominn kraftur í þjóðlífið og vegna fólksfjölgunar í Reykjavík urðu 



8 

 

til forsendur fyrir ýmiskonar framkvæmdum í borginni. Fyrst með vélvæðingu, síðan 

kom rafmagnið og loks rennandi vatn inn á heimili fólks (Jón Ó. Ísberg, 2004, bls. 15-

17).  

 

Á árunum 1875 til 1910 voru stofnaðir starfsmenntaskólar fyrir bændur, húsmæður, 

stýrimenn, kennara, iðnaðarmenn, verslunarfólk, lækna og lögfræðinga (Gerður G. 

Óskarsdóttir, 2000, bls. 40). Íslensk stjórnvöld höfðu áhuga á að kynna sér hvernig 

menntamálum væri háttað á Norðurlöndunum árið 1901. Í kjölfarið var Guðmundur 

Finnbogason fenginn til að koma með hugmyndir um uppbyggingu uppeldis- og 

menntamála á Íslandi. Eftir nokkra ára dvöl erlendis snéri hann aftur til Íslands og lagði 

tillögur fyrir Alþingi. Að því tilefni skrifaði Guðmundur bók, Lýðmenntun (1903), þar 

sem hann birti tillögur sínar um niðurstöður af rannsókn sinni. Að hans mati var það 

nauðsynlegt að hinn almenni borgari landsins gæti einnig lesið sér til um tillögur hans 

og dregið sínar eigin ályktanir um þær (Guðmundur Finnbogason, 1903/1994, bls. 128-

130).  

 

Hann taldi að grunnur menntunarinnar yrði að vera breiður og traustur og mikilvægt að 

allir hefðu aðgang að víðtækri almennri menntun. Með því væri möguleiki fyrir alla 

nemendur að finna hæfileikum sínum brautargengi. Hann benti á nauðsyn þess að koma 

upp skólum fyrir hinar ýmsu greinar atvinnulífsins, td. verslunarmannaskóla, 

iðnaðarmannaskóla og stúlknaskóla þar sem kenna ætti hússtjórn og hannyrðir. En 

umfram allt lagði Guðmundur áherslu á að námið í sérmenntaskólunum styddi við 

sérþekkingu og sérkunnáttu nemenda og við víðtæka almenna þekkingu. Taldi hann það 

mjög mikilvægt fyrir fátæka og fámenna þjóð að koma upp menntastofnunum með 

fjölbreyttum áherslum, því það væri lykillinn að velferð og hagsæld þjóðarinnar 

(Guðmundur Finnbogason, 1903/1994, bls. 128-130): „Það er að mestu undir oss 

sjálfum komið. Lífið hefur tvær hliðar, önnur er stundarástandið, það sem er, hin er það 

sem gæti verið og ætti.“ (Guðmundur Finnbogason, 1903/1994, bls. 217). 

 

Saga Iðnskólans í Reykjavík hefst með stofnun Handiðnaðarmannafélagsins í Reykjavík 

árið 1867. Markmið félagsins var meðal annars að efla og styrkja iðnaðarmenn, efla 

iðnaðarlíf á Íslandi og styðja fyrirtæki í iðnaði. Til þess að þessi markmið yrðu að 

veruleika varð að fjölga iðnaðarmönnum á Íslandi. Iðnmeistarar tóku að sér nema og bjó 

neminn á heimili meistarans þar sem oftast var einnig verkstæði en námið var einungis 

verklegt. Námstíminn var mislangur hjá nemum en það var á ábyrgð meistarans að 

ákveða hvenær nemi væri orðinn fullnuma í viðkomandi iðn. Nemum voru fengin 

verkefni til að sanna kunnáttu sína sem þeirra lokaverkefni. Handiðnaðarfélag 

Reykjavíkur stofnaði skóla fyrir iðnnema árið 1873. Kennt var á sunnudögum og var 

kennslan nemendum að kostnaðarlausu. Á þessum tíma hófst bókleg kennsla fyrir 

iðnnema, meðal annars í skrift, réttritun, teikningu, reikningi, dönsku, ensku og söng. 

Tvisvar sinnum féll skólahald niður vegna ónógrar þátttöku. Árið 1893 hófst kennsla á 

ný við skólann og upp frá því jókst ásókn í skólann vegna aukinna krafna til 

iðnaðarmanna af hendi samfélagsins og fyrir marga var skólinn eina tækifærið til 

menntunar (Jón Ó. Ísberg, 2004, bls. 20-21, 39).  

 

Iðnskólinn í Reykjavík var formlega stofnaður 1. október 1904. Kennslan fór fram á 

kvöldin að loknum vinnudegi iðnnema og voru ellefu iðngreinarnar kenndar þetta ár. 

Árið 1929 til 1930 voru 295 nemendur í 26 iðngreinum og hófst kennsla í dagskóla 

þetta ár. Á kreppuárunum milli 1930 til 1940 fækkaði iðnnemum. Árið 1939 voru þeir 

einungis 224 en á árum síðari heimsstyrjaldarinnar jókst fjöldinn aftur og skólaárið 

1942 til 1943 var nemendafjöldinn kominn upp í 571. Húsnæði skólans að 

Skólavörðuholti var tekið í gagnið árið 1955. Í lok sjöunda áratugarins voru stofnsettar 

fyrstu verknámsdeildir við skólann en fram að því höfðu iðnmeistarar séð um alla 

verklega kennslu á sínum vinnustöðum. Kennsla hófst í Meistaraskólanum á vorönn 

árið 1963 var skólinn ætlaður fyrir þá sem höfðu lokið sveinsprófi í iðngreinum til þess 

að þeir geti öðlast meistararéttindi. Árið 1982 var tekið upp áfangakerfi við skólann og 

bóknám við skólann var samræmt við það bóknám sem kennt var í öðrum 

framhaldsskólum. Árið 1985 var stofnuð tölvubraut og árið 1995 var stofnuð 

hönnunarbraut við skólann. Farið var að útskrifa stúdenta frá skólanum árið 1989. Árið 

2000 hófst kennsla í grunnnámi í upplýsinga- og fjölmiðlagreinum (Jón Ó. Ísberg, 2004, 

bls. 39 og Tækniskólinn e.d.). 

 

Árið 1955 tók ríkið yfir rekstur iðnskóla og árið 1966 voru samþykkt ný lög á Alþingi 

þess efnis að iðnskólar væru í öllum kjördæmum landsins (Lög um iðnfræðslu nr. 

68/1966). Vegna mikillar aðsóknar ungs fólks í aukna menntun voru framhaldsdeildir 

stofnaðar við marga gagnfræðaskóla. Deildirnar voru til dæmis verslunarbraut, 

uppeldisbraut og tæknibraut og voru þær hugsaðar sem undirbúningur undir störf á 

þessum sviðum atvinnulífsins. Á síðari hluta áttunda áratugarins og við upphaf þess 

níunda voru stofnaðir fjölbrautaskólar víðsvegar um landið. Það var síðan ekki fyrr en 

árið 1988 að lög um framhaldsskóla (nr. 57/1988) voru samþykkt á Alþingi. Með þeim 

lögum var framhaldsskólunum gefin umgjörð sem þeir áttu að starfa eftir. Með lögunum 

frá árinu 1988 var öllum nemendum sem lokið höfðu grunnskóla tryggður aðgangur að 

framhaldsskóla, óháð niðurstöðu lokaprófa í grunnskóla (Gerður G. Óskarsdóttir, 2000, 

bls. 39-44).  

 

Hlutverk framhaldsskóla varðandi starfsmenntun var skilgreint árið 1988 í lögum sem 

svo að framhaldskólar áttu að undirbúa nemendur undir störf tengd atvinnulífi með 

sérnámi er veittu nemandanum starfsréttindi. Árið 1996 voru samþykkt lög um 

framhaldsskóla nr. 80/1996 þar sem stóð meðal annars í 25. grein laganna, að 

framhaldsskólar búa nemendur undir störf í atvinnulífinu og frekara nám. Orðalag 

lagana frá árinu 1996 var orðið almennara og ekki hægt að sjá að starfsnám gæfi 

nemendum starfsréttindi eða lögverndað starfsheiti. Árið 2000 var skipulag 

iðnmenntunar á þann veg að fyrsta skólaárið eru nemendur í svo kallaðri grunndeild. 

Námið er hvort tveggja bóklegt og verklegt. Bóklegi hluti námsins fer fram í skólanum. 

Eftir það er gerður samningur milli nema og meistara og fer sá hluti námsins fram í 

skóla og hjá meistara. Nemendur geta hafið nám á starfsmenntabraut í framhaldsskóla 

eftir grunnskóla og á það við um iðnnám. Starfsmenntabrautir geta verið allt frá einu til 

fimm ára, nám í iðngreinum er þrjú eða fjögur ár. Með stofnun fjölbrautaskólanna var 

ætlunin að skapa fjölbreytt námstækifæri fyrir alla nemendur, en reyndin var sú að 

flestir nemendur fara á stúdentsbrautir og helmingur þeirra lýkur námi (Gerður G. 

Óskarsdóttir, 2000, bls. 39-45).  

 

3.1 Samantekt 

Iðnbyltingin á Íslandi hófst um 1900, fólksfjölgun í þéttbýli varð til þess að aukin þörf 

var fyrir iðnmenntað fólk. Iðnskólinn í Reykjavík var stofnaður 1904. Árið 1988 var 

hlutverk framhaldskóla varðandi starfsmenntun skilgreint. Árið 2000 var starfsnám 

skipulagt með þeim hætti að nemendur stunduðu grunnám á fyrsta ári en eftir það gerðu 

þeir samning við meistara.  

4. Hugmyndasmiðjan 

Í framhaldi af umræðunni um hvernig iðnnám þróaðist hér á Íslandi er mikilvægt að 

fjalla um tvo menn sem höfðu mikil áhrif á hugmyndir um menntun og þroska barna. 

Þeir Dewey og Piaget voru kennismiðir í uppeldis- og menntafræðum sem á sínum tíma 

komu fram með hugmyndir um nám og þroska barna. Dewey lagði áherslu á að reynsla 

barna skipi stórt hlutverk í námi þeirra. Piaget setti fram kenningu um þroska barna og 

hvernig börn byggja upp þekkingu sína í þrepum (Mooney, 2000, bls. 4, 62 og 83). 

 

4.1 Kenningar Dewey 

John Dewey (1859-1952) var sálfræðingur og heimspekingur og áhugi hans á heimspeki 

þróaðist yfir í áhuga á verkhyggju. Að mati Dewey var hugsunin tæki eða verkfæri til 

athafna. Taldi hann æskilegt að fólk skoðaði hluti og aðstæður aldrei sem eitthvað 

endanlegt. Frekar ættu menn ávallt að vera tilbúnir til að skoða, rannsaka og endurskoða 

sannfæringu sína út frá reynslunni. Með verkfæra- eða tækjahyggju (kallast einnig 

tilraunahyggja) fann Dewey til bjartsýnis og trausts, að þróunin væri alltaf jákvæð og í 

rétta átt. Hann taldi manninn laga sig bæði að umhverfi sínu og umbreyta því til þess að 

fullnægja þörfum sínum. Dewey taldi að uppeldi og fræðsla væru nauðsynleg tæki til að 

hægt væri að koma á þroskavænlegu og lifandi lýðræði. Mikilvægt væri að uppeldið 

skapaði virka og skynsama þjóðfélagsþegna.  

 

Dewey taldi skólastarfið best til þess fallið að vera milliliður milli heimilisins og 

samfélagsins. Hlutverk skólans væri að tryggja börnum þroska- og vaxtartækifæri, sem 

þau fengju ekki úti í heimi. Að hans mati var uppeldi og kennsla lífið sjálft, vöxtur og 

framþróun. Hann taldi mjög mikilvægt að skólinn skapaði nemendum aðstæður sem 

leiddu til vaxtar og þroska. Hann taldi að skólinn ætti að leggja rækt við persónu 

barnsins og styðja við það í félagslegu umhverfi. Dewey taldi að hægt væri að greina 

persónuleika barna eftir hvötum þeirra eða atferlishneigðum sem kæmu fram í 

áhugamálum barnsins. Þetta eru: 

 

 Félagshvöt (e. The interest in conversation or communication). 

 Rannsóknahvöt (e. The interest in inquiry or finding out theings). 

 Sköpunarhvöt (e. The interest in making things or construction). 

 Listahvöt (e. The interest in artistic expression). 

Þessar hvatir taldi hann að væru ónotaðir möguleikar barnsins, sem mikilvægt væri að 

virkja. Að hans mati var hlutverk kennarans að skapa aðstæður og veita leiðsögn. Brýnt 

var að þessi nálgun væri ekki tilviljunarkennd. Þannig gætu hæfileikar/hvatir barnsins 

þroskast, barninu sjálfu og samfélaginu til góðs. Dewey kallaði þessa nálgun nám í verki 

(e. learning by doing).  

 

Til þess að ná þessu markmiði greindi hann frá aðferð fyrir nemendur til að leysa vanda. 

Nefndi hann aðferðina, Aðferð til að leysa vanda. Í aðferðinni voru eftirfarandi reglur: 

 

 Mikilvægt er að hafa aðstæður sem eðlilegastar. 

 Við slíkar aðstæður er hægt að leysa úr áhugaverðum vandamálum sem upp geta 

komið. 

 Nemendur þurfa að verða sér úti um upplýsingar sem geta hjálpað þeim með 

lausn vandans. 

 Rýna verður vel og vandlega í tillögur nemenda að úrlausnum. 

 Nemendur fá síðan tækifæri til þess að prófa tillögur sínar og skoða hvort þær 

eru góðar. 

 

Aðferð hans fól í sér frelsi fyrir nemendur, en Dewey óttaðist ekki frelsið sem nemendur 

fengu, vegna þess að vinna við verkefni nemendahópsins yrði til þess að innan hópsins 

þróaðist agi, svo að nemendahópurinn gæti leyst verkefnin sem best. Uppeldisstefna 

hans var þannig hugsuð að þekking væri lausnaraðferð á vanda, sem vit væri í (Myhre, 

2001, bls. 170-175).  

 

John Dewey skrifaði töluvert um heimspeki og kennslu. Sem framsækinn kennari deildi 

hann hugmyndum með Vygotsky og Piaget um að menntun ætti að snúast um þarfir 

barna. Menntun ætti að vera virkt og gagnvirkt félagslegt ferli í því umhverfi og 

samfélagi sem barnið býr í og ætti að vera virkt í kennslu barna. Hann taldi það vera 

verkefni kennarans að ákveða námskrá byggða á þekkingu kennara á börnum og getu 

barna. Dewey taldi að hægt væri að halda utan um gæði kennslunnar með því að þekkja 

börn vel, styðja við reynslu þeirra á fyrri reynslu (e. past learning), kennari yrði að vera 

skipulagður og gera góðar kennsluáætlanir. Auk þess taldi hann að þessi aðferð hans 

gerði það að verkum að mikilvægt væri fyrir kennara að fylgjast með nemendum, skrá 

og safna gögnum um starfið í skólastofunni. Dewey hélt því fram að menntun og 

reynsla væru tengd en ekki jöfn og að sum reynsla hefði ekkert menntunargildi. Hann 

kallaði það mis-menntunar reynslu (e. mis-educative experiences). Dewey taldi að 

athöfn hefði ekki í för með sér nám ef athöfnin skorti tilgang og skipulag. Dewey 

gagnrýndi fyrri kennsluaðferðir þar sem nemendur lærðu með því að þylja upp 

upplýsingar án samhengis. Einnig gagnrýndi hann kennara sem gáfu nemendum lausan 

tauminn, án þess að gefa nemendum tilsögn eða tilgang með verkefnanámi þeirra 

(Mooney, 2000, bls. 4, 6, 7 og 14). 

 

Til að gera betur grein fyrir kennsluaðferðum í anda Dewey er hægt að skoða áherslur í 

námi og kennslu í málm- og véltæknigreinum í Aðalnámskrá framhaldsskóla, málm- og 

véltæknigreina (2004). Þar kemur fram að áhersla er lögð á að þjálfa nemendur í því að 

takast á við verkefni þar sem lausnir liggja ekki í augum uppi. Markmið grunnáms í 

málm- og véltæknigreinum er að þjálfa nemendur í almennum og faglegum 

undirstöðum menntunar í málmiðngreinum nánar tiltekið þarf nemandi að þjálfast í 

sjálfstæðum vinnubrögðum og samstarfi við aðra (Mennta- og 

menningarmálaráðuneytið, 2004, bls. 5 og 7). 

 

4.2 Kenningar Piaget 

Jean Piaget (1896-1980) var prófessor í sálarfræði, félagsfræði og heimspeki, við 

háskóla í Sviss og prófessor í þróunarsálarfræði við háskóla í Frakklandi. Að auki var 

hann forstöðumaður Alþjóðauppeldismiðstöðvarinnar í Genf (Bureau International 

d‘Éducation). Piaget kom fram með kenningu um stigskiptingu vitsmunaþroska. Hann 

setti fram nýjar hugmyndir um nám hjá börnum og taldi hann að börn, allt frá 

kornabörnum notuðu þessar aðferðir við að læra á hluti og hugtök í umhverfi sínu. Hann 

taldi að börn notuðust við innri formgerð til að skema, aðlaga, samlaga og aðhæfa.  

 

Piaget kom fram með kenningu um stigskiptingu þroska. Hann taldi stigin vera fjögur 

og skiptast á eftirfarandi hátt.  

 Skynhreyfistig. Aldur 0-2 ára. Skema er vitsmunaleg formgerð þessa fyrsta 

stigs. Skema vísar til meðfæddra viðbragða og lærðrar hegðunar. Sem eru 

einkennandi fyrir hegðun á skynhreyfistigi. Samtenging skynskema og 

hreyfiskema sem Piaget kallaði hringsvörun. Á þessu stigi öðlast barnið skilning 

á varandleika hluta og athafnir barnsins verða marktækari. 

 

 Forgerðarstig. Aldur 2-7 ára. Táknbundin hugsun (máltákn) einkennir þetta 

stig. Hugsanir barnsins einkennast af sjálflægni vegna þess að hugsun barnsins 

er ófullkomin. Hlutir og fyrirbæri eru persónugerð en varðveisluskilning vantar 

hjá barninu. 

 

 Hlutbundnar aðgerðir. Aldur 7-12 ára. Á þessu stigi kemur fram 

aðgerðahugsun sem er forsenda rökræðna hugsunar. Aðgerðirnar eru tvenns 

konar, hlutbundin aðgerð frá 7-11 ára. Og formleg aðgerð frá um það bil 12 ára. 

Á þessu stigi hlutbundinna aðgerða, getur barn rakið atburðarrás fram og aftur í 

huganum. Varðveisluhugtak þroskast hjá barninu. Í framhaldi hættir barnið að 

hugsa sjálflægt og í kjölfarið víkkar sjóndeildarhringur barnsins. Barnið fer að 

íhuga en á einfaldan máta. Skilningur á flokkun hluta og frumskilningur á 

hugtökum þroskast hjá barninu. Hlutbundin aðgerðarhugsun hjálpar barninu til 

þess að flokka hluti en formleg aðgerðir hjálpa barninu til þess að beita sértækri 

hugsun. 

 

 Formgerð aðgerða. Aldur 12-16 ára. Lokastig hugsunar, á þessu stigi þróar 

barnið með sér vísindalega hugsun og hæfni til að nota hugtök. Formleg 

aðgerðahugsun er að þroskast og mótast á unglingastigi, rökhugsun er fullmótuð 

um 16 ára aldur, þegar formlegu aðgerðirnar hafa fest í sessi. Á þessum tíma 

þroskast gagnvirk íhugun hjá barninu. (Aldís Guðmundsdóttir og Jörgen Pind. 

1988, bls. 453). 

 

Með því að nota þessa formgerð og með tilliti til líffræðilegs þroska hjá barninu, auk 

snertingar við umhverfið, þróar einstaklingurinn með sér nýtt og flóknara heildarskema. 

Kenning Piaget var í samræmi við hugmyndir sálfræðinga og fræðimanna sem litu á 

manninn sem meira en lífveru sem bregst við áreiti. Þarna var komin kenning um nám 

einstaklingsins í þessari kenningu kom líka fram hugtakið aðlögun. Aðlögunin getur 

orðið með tvenns konar hætti, samlögun og aðhæfing sem bæta hvort annað upp. 

Segjum sem svo að barn skynji nýjan hlut og fyrir hjá barninu er formgerð hlutar sem 

það þegar hefur skilið og hefur vald á. Aðlagast nýja skynjunin formgerðinni sem er 

þegar til staðar hjá barninu. En aftur á móti ef barnið skynjar nýjan hlut sem það skilur 

ekki strax eða hefur ekki vald á, getur nýja skynjunin orðið til þess að barnið alhæfi, 

sem þýðir að skemað breytist og ný hugsun og breytni verður til hjá barninu (Myhre, 

2001, bls. 275-276).  

 

Í kenningu Piaget kemur fram að börn eiga auðvelt með að hugsa óhlutbundið, rökrétt 

og um hugmyndir. Að mati hans byrja börn um það bil við 11-15 ára aldur að hugsa í 

auknum mæli með því að gera áætlanir til að leysa vandamál og prófa kerfisbundið 

lausnir við þeim. Þessi aðferð við lausn vandamála er kölluð ímynda-afleiðslurökfærsla 

(e. hypothetical-deductive reasoning). Formleg úrlausn (e. formal operational) á 

hugmyndum eða verkefnum er að mati Piaget sú lausnaraðferð sem að börn nota þegar 

þau hafa andlega getu til að þróa tilgátur eða bestu lausnir við lausn verkefna eins og t.d. 

algebru stærðfræðidæmis. Að mennta ungt fólk í rökfræði vísinda og stærðfræði er ekki 

einungis mikilvægt í menningarlegu samhengi heldur ýtir rökfræðin undir þroska 

formlegra úrlausna hjá börnum. Börn nota kerfisbundnar athuganir og framkvæma 

prófanir sem er besta leiðin til að leysa stærðfræðidæmi. Börn á aldrinum 7-11 ára aftur 

á móti eru líklegri til að leysa vandamál með því að reikna stærðfræðidæmi og útkoman 

er annaðhvort rétt eða röng. Þau reyna ekki frekar að sannreyna niðurstöðuna. Frá 15 ára 

aldri hafa börn náð andlegum þroska og munu einstaklingar sem hafa tileinkað sér 

aðferðina við formlegra úrlausna á hugmyndum ná að móta nýja þekkingu með tilkomu 

nýju upplýsinganna. Unglingar sem tileinkað hafa sér aðferð formlegra úrlausna, munu 

eiga auðveldara með að gera áætlanir og koma með tilgátur við vitsmunalegum 

vandamálum, en með aldrinum verður þetta ferli kerfisbundnara og þróaðrar. Hafa 

verður í huga að sumir fullorðnir einstaklingar hafa ekki komist á stig formlegrar 

úrlausna á hugmyndum (Santrock, 2006, bls. 383-384 og 452). 

 

Piaget leit svo á að hlutverk vitsmuna væri að aðlaga manneskjuna að umhverfi sínu. 

Aðlögunin er annars vegar aðhæfing og hins vegar samlögun. Með aðhæfingu má lýsa 

því sem hæfni manneskjunnar til að laga formgerðir sínar að umhverfinu. Samlögun 

merkir að manneskjan lagi umhverfið að sér. Með hækkandi aldri verður aðlögunin 

flóknari og segja má sem svo að aðlögunin sé forsenda vitsmunaþroska. Það er vegna 

aðhæfingarinnar sem barnið verður að breyta hugsunarhætti sínum þegar hann aflar sér 

nýrrar þekkingar eða reynslu. Piaget taldi að hugsun barns mótaðist af þroska 

taugakerfisins. Um 15 ára aldur hefur heilinn náð fullri þyngd um svipað leyti hefur 

greind náð fullum þroska. Þroskinn barnsins fylgir líffræðilegum þroska, röð stiganna 

hjá Piaget er því óbreytanleg og ekki er hægt að sleppa úr stigi. Hjá heilbrigðum 

börnum þroskast hugsunin á tiltekinn hátt frá einu stigi til annars. Meðfæddir gallar geta 

komið í veg fyrir að barn nái fullum þorska (Aldís Guðmundsdóttir og Jörgen Pind. 

1988, bls. 452-453). 

 

Gagnrýnin sem hugmyndir Piaget hafa fengið tengist því að gagnrýnendur hans töldu 

hann leggja of mikla áherslu á ferli hugsunarinnar hjá börnunum en ekki horft til 

tilfinningar barna og félagsleg samskipti milli barna og kennara annars vegar og hins 

vegar milli barna og annarra barna. Piaget taldi að börn læri best með því að 

framkvæma vinnuna sjálf og með því leggja þau sinn eigin skilning í vinnuferli þess 

sem þau eru að framkvæma. Í stað þess ef kennara útskýrðu fyrir nemendunum ferlið 

(Mooney, 2000, bls. 60 og 62). 

 

Piaget taldi að hugsun fullorðinna eigi uppruna sinn í athöfnum barnsins, athöfnum eins 

og að ganga, hjóla, klæða sig og að skrifa. Skynhreyfileiki, nám sem samhæfir skynjun 

og hreyfingar læra börn á fyrstu árum ævinnar. Skynhreyfileiki skiptir samt máli í námi 

fullorðinna, ýmis konar verkmenntun á upptök í skynhreyfileika (Aldís Guðmundsdóttir 

og Jörgen Pind. 1988, bls. 177). 

 

Í Aðalnámskrá framhaldsskóla, námskrá í málmsuðu (2004), má sjá hvernig 

hugmyndum Piaget eru útfærðar þar er áherslur í námi og kennslu  þær að nemendur 

þjálfist í því að takast á við verkefni þar sem lausnir liggja ekki í augum uppi. Við leit 

að lausnum á verkefnum, krefst þess af nemendum að þeir noti bæði hugkvæmni og 

rökvísi, sem er mikilvægt að nemendur nái að þjálfa sig í á meðan námi stendur 

(Mennta- og menningarmálaráðuneytið, 2004, bls. 5). Er það í samræmi við kenningar 

Piaget þar sem hann lagði áherslu á að nemendur sjálfir leystu verkefnin og með því 

öðlast nemendur betri skilning í vinnu sína.  

4.4 Samantekt 

Hér að framan var farið yfir kenningar þeirra Dewey og Piaget. Dewey lagði áherslu á 

reynslu og hlutverk reynslunnar í námi. Hann greindi persónuleika barna eftir hvöt 

þeirra í áhugamálum. Þannig taldi hann að hægt væri að nálgast hæfileika barnsins, sem 

styðji við þroska þess. Úr varð kenningin um nám í verki. Kennsla í skólum á að setja 

þarfir barnsins í forgrunn. Piaget lagði fram kenningu um fjögur stig þroska barna. Hvað 

einkennir hvert stig og hvernig þróunin er á milli stiga. Hann taldi að líffræðilegur 

þroski barna og umhverfið þeirra hafi áhrif á aðlögun þeirra.  

 

5. Verkleg kennsla og verknám  

Hér er við hæfi að staldra við og skoða kennsluaðferðir sem hægt er að nota í 

starfsnámi. Auk þess er nauðsynlegt að velta fyrir sér aðferðum sem nemandi notar til 

þess að tileinka sér námsefnið og hvernig sérfræðiþekking nemenda verður til. 

Mikilvægt er að þekkja námstækni nemenda, hvernig hæfni og þekking þróast hjá þeim 

og hlutverk hvata í námi.  

 

Kennsluaðferð sem hefur það að markmiði að nemendur leiti sjálfir að lausn verkefna er 

þrautalausnar kennsluaðferðin. Í henni er markmiðið að þjálfa nemendur í að koma með 

rök fyrir hugmyndum og takast á við margs konar ólík verkefni með ýmsum aðferðum. 

Þrautalausnar kennsluaðferðin hentar vel fyrir kennslu í starfsmenntun vegna þess að 

aðferðin byggist upp á því að nemendur í starfsnámi þurfa að leysa ýmiskonar vandamál 

í starfi sínu, sem nemar á vinnustað. Það þarf að rýna í hvert verkefni fyrir sig og koma 

með lausn á verkefninu á grundvelli hvers og eins. Hvert verkefni er einstakt og með 

því að þjálfa nemendur í þrautalausnar aðferðum takast þeir á við viðfangsefnið á 

skipulegan máta. Ástæða fyrir áherslu á verkefnum með þessari aðferð eru þær að alls 

konar úrlausnarefni eru mikilvægur hluti af daglegum störfum fólks. Ingvar 

Sigurgeirsson vitnar í bók sinni Litrófi kennsluaðferðanna (1999b) í David Perkins sem 

telur að kennslan sjálf ráði mestu um það hvort námsefnið hafi yfirfærslugildi. Það er að 

segja að yfirfærsla þekkingar og hvernig best er að haga yfirfærslunni verði að vera 

þáttur í kennslunni. Nauðsynlegt er kenna nemendum að yfirfæra þekkinguna af einu 

sviði yfir á annað. Það eru nokkur atriði sem eru mikilvæg fyrir nemendur að hafa í 

huga þegar þeir vinna við þrautalausnir. 

 Nemandinn verður að takast á við verkefnið af opnum hug.  

 Æskilegt er að nemendur hafi nokkrar hugmyndir að lausnum og betra væri ef 

þær væru ólíkar hver annarri. 

 Nauðsynlegt er að nemendur beri hugmyndir sínar saman við þær upplýsingar 

sem fylgja verkefninu og þannig er hægt að sjá hvort hugmyndin passi við 

væntanlega útkomu. 

 Nemendur mega ekki gefast upp þó að á móti blási og lausn á verkefninu komi 

ekki fram fljótlega. 

 Mikilvægt er að vinna skipulega að lausn verkefnisins . 

 

Aðferðir sem hægt er að nota við þrautalausnir eru meðal annars þær að útskýra vel 

verkefnið. Nemendur leysi síðan verkefnið án aðstoðar. Eftir það velta nemendur fyrir 

sér í pörum eða í litlum hópum, úrlausnum sínum og bera þær saman. Eftir það er ein 

lausn valin eða nokkrar ef svo ber undir (Ingvar Sigurgeirsson, 1999b, bls. 109-114).  

 

Verkleg kennsla í skóla er samheiti yfir kennsluaðferðir sem hafa með verkleg 

viðfangsefni og þjálfun að gera. Oftast byrjar sú kennsla á því að kennari heldur stuttan 

fyrirlestur eða sýnikennslu. Síðan er verkefnum skipt niður á nemendur, þar sem 

kennari fylgist með úrlausnum á þeim. Nauðsynlegt er að vanda valið á verkefnum fyrir 

nemendur, að kennari skapi þægilegt vinnuumhverfi fyrir nemendur og einnig þarf að 

gæta þess að öll gögn og tæki séu til staðar (Ingvar Sigurgeirsson, 1999a, bls. 71).  

 

5.1 Hvernig læra nemendur í starfsnámi? 

Með nýjum áherslum í kennslufræðum hefur bilið milli skóla og atvinnulífsins minnkað 

og áherslur eins og samvinna, lausn verkefna og vandamála, eru dæmi um vinnubrögð 

sem líkja eftir vinnubrögðum á vinnustað. Segja má að við lærum í vinnunni með 

nokkrum aðferðum: 

 Með því að vinna vinnuna sem okkur er úthlutuð, í samvinnu og samstarfi við 

vinnufélaga. 

 Með því að aðstoða viðskiptavini og takast á við ný og kefjandi úrlausnarefni.  

 Ígrundun á eigin vinnu og reynslu, auk endurmenntunar. 

 Auk þess með því að taka að sér aukaverkefni fyrir utan sitt starfssvið en tengt 

starfinu (Tynjälä, 2008, bls. 133-134).  

 

Nemar á starfsmenntabrautum þurfa að samþætta þekkingu, hæfni og viðhorf auk þess 

sem þeir þurfa að eigna sér sjálfsmynd í því fagi sem þeir hafa valið sér. Almennt 

markmið með starfsmenntabrautum er að nemendur fái tækifæri til að byggja á reynslu 

sinni af þekkingu, hæfni og viðhorfi bæði í skóla og á vinnustað. Til eru tvær leiðir í 

starfsmenntun. Önnur er starfsmenntun með námi í skóla og hin er starfsmenntun á 

vinnustað. Í starfsmenntunarskólum læra nemendur í skólastofum og fá tækifæri til þess 

að gera verkefni og æfa sig á mismunandi vinnubrögðum. En þegar nemendur eru í 

námi á vinnustað eru þeir starfsmenn viðkomandi fyrirtækis og fer allt að 60% af tíma 

nemandans í að vinna við ákveðið starf, ekki í nám (Schaap, Baartman og de Bruijn, 

2012, bls. 100). 

 

Námsumhverfið í skóla er byggt á vinnu einstaklingsins en í verkefnum daglegs lífs er 

samvinna í hávegum höfð. Sem dæmi um ólíkar áherslur milli skóla og vinnustaðar eru 

mat á vinnu einstaklingsins sjálfs í skóla eins og einkunnir, niðurstöður úr verkefnum og 

prófum. Öfugt við það sem tíðkast í starfi, þá er starf vinnustaðarins metið eftir 

samstarfi starfsmanna á vinnustaðnum. Það er að segja árangur einstaklingsins veltur á 

því að aðrir starfsmenn vinni sína vinnu einnig vel líkt og umræddur starfsmaður. 

Annað dæmi, eru verkefni í skólum þar sem áhersla er lögð á andlegt atgervi en á 

vinnumarkaðnum notast fólk við margskonar hjálpartæki í starfi sínu. Til dæmis er 

algeng aðferð til að meta nám í skólum að mæla minni nemandans, en notkun 

vasareikna og bóka er regla frekar en undantekning í starfi. Í þriðja lagi snýst nám oftar 

en ekki um tákn, en utan skóla er fólk oft að leysa úr verkefnum, án þess að nota tákn. Í 

fjórða lagi snýst nám í skóla um almenna færni og meginreglur, en nám utan skóla 

þjálfar viðkomandi í sérstakri færni fyrir aðstæður hverju sinni (Tynjälä, 2008, bls. 132-

133).  

Talið er að það séu nokkur meginatriði sem hafa áhrif á það hvernig nemendur læra í 

starfsnámi, þegar þeir samþætta þekkingu, hæfni og viðhorf, hvort heldur sem er í skóla 

eða á vinnustað. Þessi meginatriði eru þróun á sérfræðiþekkingu nemandans, námstækni 

hans, þróun þekkingar og hæfni hjá honum og hvati í námi (Schaap, Baartman, og de 

Bruijn, 2012, bls. 103-104).  

 

5.2 Þróun á sérfræðiþekkingu nemandans 

Talið er að nemar í starfsmenntunarnámi leysi verkefni á annan hátt en nemar í 

verkefnavinnu í námi á vinnustað. Ástæðan fyrir þessum mun er talin vera sú að 

kenningar og líkön sem verið er að kenna í starfsmenntaskólunum er hægt að nota til 

þess að leysa verkefni í skólum. Kenningarnar og líkönin henta aftur á móti ekki þegar 

verið er að leysa vandamál á vinnustað, því þau verkefni eru oftar en ekki 

aðstæðubundin, flóknari, viðameiri og sérhvert verkefni getur verið einstakt í eðli sínu. 

Af því leiðir að kenningarnar og fræðilegu hugmyndirnar sem kenndar eru í skólum 

gagnast ekki þegar nemandi þarf að leysa úr vandamálum á vinnustað. Nemandi á 

vinnustað þarf að sameina mismunandi fræðilegar kenningar, líkön og tileinka sér 

innsýn inn í viðkomandi starf til að vera nægilega fær um að leysa vandamál sem upp 

koma á vinnustað (Schaap, Baartman, og de Bruijn, 2012, bls. 104).  

 

5.3 Námstækni nemanda í starfsnámi 

Komið hefur í ljós að nemar í starfsmenntanámi nota þrjár aðferðir til að leysa verkefni 

auk þess sem þeir styðjast við tvær regluaðferðir um námstækni og vinnuaðstöðu 

nemenda. Í grein Schaap, Baartman, og de Bruijn, (2012, tilvinun þeirra í Slatts 1999) er 

fjallað um aðferðir sem nemar í starfsnámi nota. Aðferðirnar eru: grunnvinnsluaðferð (e. 

surface strategies), sem fellst í því að endurgera eða nota upplýsingar beint frá 

leiðbeinenda, djúpvinnsluaðferð (e. deep strategies), sem felur í sér að skilja 

upplýsingar með því að leita að því sem er líkt og ólíkt í viðkomandi dæmum 

(aðstæðum) og þriðja aðferðin er beiting þekkingar (e. application of knowledge), 

þekkingin sem nemandi aflar sér er virkjuð auk viðeigandi kenningar (um fagið) í 

verklega hluta námsins og verklegi hluti námsins er virkjaður til að sannreyna þekkingu 

sem aflað var. Regluaðferðirnar tvær sem áður voru nefndar eru innri reglur (e. internal 

regulation) og ytri reglur (e. external regulation). Dæmi um innri reglur er reglur sem 

snúa að því hvernig nemandinn sjálfur stjórnar námi sínu, til dæmis hvernig nemandi 

lærir heima, námstækni sem nemandi beitir í námi sínu og hversu miklum tíma hann 

eyðir í heimanám. Dæmi um ytri reglur eru reglur er snúa að námsumhverfi nemandans, 

til dæmis opnunartími skólabókasafns eða tölvuvers (Schaap, Baartman, og de Bruijn, 

2012, bls. 105). 

 

Fram kemur í grein Schaaps, Baartmans, og de Bruijns (2012) (tilvitnun þeirra í 

Stavenga de Jong, 2006) að nemendur á vinnustað tileinka sér að auki þrjár aðrar 

námsaðferðir. Þær eru: að læra með því að nema ( með því að gera vinnuna (e. learning 

by doing)), að læra undir handleiðslu meistara (e. guided learning) og með því að 

ígrunda nám sitt (e. reflective learning). Sumir nemendur vinna og leysa flókin verkefni 

á vinnustaðnum en oft á tíðum ná þeir ekki að ígrunda reynslu sína á vinnunni eða 

sameina kenningar við verklega þátt námsins. Flestir nemenda eða um 43% þeirra læra 

undir handleiðslu meistara. En það getur orðið til þess að nemendur missi stjórn á námi 

sínu, skilningur, ígrundun og íhugun nema verður í meðallagi og þeir öðlast ekki 

nægilega góða innsýn í fagið sitt. Rúmlega þriðjungur nema eða um 28% ígrunda nám 

sitt. Námsaðferðin felur í sér að nemendur ígrunda nám sitt, gera tilraunir og setja 

sjálfum sér strangar kröfur um vinnufyrirkomulag í námi sínu. Í grein Schaaps, 

Baartmans, og de Bruijns (2012) er vitnað í grein Stavenga-De Jong og fleiri, komust 

þeirri að niðurstöðu að lítið samband er á milli námsaðferða, á námi í 

starfsmenntaskólum og námi á vinnustað. Hægt er að greina námsaðferðir eftir hvers 

konar nám nemandi er að stunda: 

 

 Endurskapandi námsaðferðir (e. reproductive learning style) námaðferðin er 

mikið notuð af nemum í áætlunargerð eins og til dæmis í stjórnunar- og 

fjármálastarfsgreinum.  

 Uppbyggilegar námsaðferðir (e. constructive learning style) er oft notaðar hjá í 

námsfögum er snúa að starfsnámi í tæknigreinum.  

 Fjölhæfðar námsaðferðir (e. versatile learning style) eru mikið notaðar af 

nemum í námsgreinum tengdar félagsfræði. 

 Óvirk/aðgerðarlaus námsaðferð (e. passive learning) er mikið notuð af nemum í 

námsgreinum tengdum starfsnámi í landbúnaði.  

Þessi upptalning er ekki endaleg greining á námsaðferðum. Td. er mögulegt að 

mismunandi menning eða sameiginlegur bakgrunnur nemenda hafi áhrif á námsaðferðir 

þeirra. Það er líka hugsanlegt að nemendur með tiltekna námsaðferð velji ósjálfrátt 

ákveðið námssvið (Schaap, Baartman, og de Bruijn, 2012, bls. 105).  

 

5.4 Hæfni og þekking 

Talið er að í framtíðinni verði störf sem krefjast mikillar hæfni og þekkingar alls 

ráðandi hér á Íslandi. Vegna mikillar þróunar í greinum eins og tækni og vísindum, er 

talið að þar verið þróunin hvað hröðust (Elsa Eiríksdóttir, 2012, bls. 8). Wolfgang 

Edelstein talar um það í bók sinni, Skóli-Nám-Samfélag (2008) að skólarnir hafi ekki 

staðið sig nógu vel varðandi skipulag á námi sem miðast við hæfileika og þarfir 

unglinga og hæfni- og þekkingarkröfur samfélagsins (Edelstein. 2008, bls. 171). Í dag er 

nauðsynlegt að starfsfólk búi yfir hugviti, færni og vilja til að bæta sig og breyta til. 

Með því getur það tryggt sér góða afkomu. Gerð er aukin krafa til starfsfólks um 

frumkvæði og sjálfstæði en jafnframt samvinnu. Vegna vaxandi samkeppni á 

vinnumarkaðinum er mikilvægt að einstaklingurinn hafi yfir frumkvæði að búa og sé 

hugmyndaríkur en auk þess er nauðsynlegt að viðkomandi starfsmaður hafi nýjustu 

tækni á hverjum tíma á valdi sínu. Skólinn reynir að mæta breytingunum í þjóðfélaginu 

með því að vera sveigjanlegur í starfsháttum, með því að fylgjast vel með umræðunni 

hverju sinni og með því að venja nemendur við samvinnu, samábyrgð og sjálfstæði 

einstaklingsmiðaðs náms (Elín G. Ólafsdóttir, 2004, bls. 25).  

 

5.4.1 Hæfni 

Til þess að skilja betur hvað felst í orðunum hæfni er hægt að skoða skilgreiningu 

Evrópusambandsins á hugtakinu hæfni (e. qualification) í starfi. Orðið hæfni er notað 

þegar átt er við færni, menntun og starfsreynslu. Samkvæmt Evrópusambandinu er 

hæfni formleg útkoma (vottorð, diplóma eða titill) á mati og löggildingarferli frá 

stofnun sem fengin er til þess að meta viðkomandi, hvort hann sé fær til að starfa við 

viðkomandi starf, í viðkomandi stétt (færnismat). Færnismat gefur viðkomandi tækifæri 

til þess að fá færni í starfi viðurkennda, námið og þjálfunina sem þar fór fram (Hoffman, 

2011, bls. 25). 

Samkvæmt Aðalnámskrá framhaldsskóla (2011) mun hæfni efla nemanda til 

sjálfsskilnings og hjálpa honum að lifa og starfa í samfélaginu. Má því segja sem 

svo að hæfni sé meira en þekking og leikni. Hún felur einnig í sér viðhorf og 

siðferðisstyrk, tilfinningar og sköpunarmátt, félagsfærni og frumkvæði. 

Nemandinn skal geta aflað sér nýrrar þekkingar, leikni og hæfni, greint hana og 

miðlað. Nám þarf að taka til allra þessara þátta (Mennta- og 

menningarmálaráðuneytið, 2011, bls. 23). 

 

Í Aðalnámskrá framhaldsskóla (2011), um námshæfni kemur fram. „Við skipulag 

skólastarfs skal lögð áhersla á nám og menntun barna og ungmenna og hæfni þeirra að 

námi loknu. Kennsluaðferðir og samskiptahættir, námsgögn og kennslutækni beinast 

fyrst og síðast að því að styðja nemendur í námi sínu. Námsmarkmið snúa að þeirri 

hæfni sem nemandinn öðlast í námsferlinu og býr yfir að námi loknu“ (Mennta- og 

menningarmálaráðuneytið, 2011, bls. 24).  

 

En hæfni nemenda er ekki eini kosturinn sem hann verður að tileinka sér til þess að ná 

árangri í námi og starfi, heldur er árangurinn samspil nokkurra þátta og þar á meðal 

þekkingar. Það er ekki nóg að kunna til verka, nemandinn verður að skilja og vita sem 

mest um starfið sem hann er að nema. Þekking er ekki síður mikilvæg en hæfni, því 

með þekkingu fæst enn betri tenging nemenda við starfið og gerir hún nemandanum 

kleift að bæta við þekkinguna þegar fram líða stundir.  

 

5.4.2 Þekking 

Eins og áður sagði er atvinnulífið að ganga í gegnum örar og miklar breytingar þar sem 

áhrifavaldurinn er oftar en ekki tækniframfarir og hagkerfi heimsins. Samfélag byggt á 

þekkingu er að koma fram á sjónarsviðið, með nýjum kröfum á færni og hæfni 

einstaklingsins (Lehtinen, 2008. bls. 1). Samkvæmt Aðalnámskrá framhaldsskóla 

(2011) kemur fram að sérhæfð þekking nemandans tengist því að vera virkur og ábyrgur 

í samfélagi sérþekkingar eða starfsgreinar (Mennta- og menningarmálaráðuneytið, 2011, 

bls. 45).  

 

Í grein Schaap, Baartman, og de Bruijn (2012) er vitnað í grein Aarkrog (tilvitnun þeirra 

í grein Aarkrog 2005) sem hefur sýnt fram á það með rannsóknum að nemendur tileinki 

sér mismunandi aðferðir við þekkingaröflun. Er það mismunandi milli nemenda í 

starfsmenntaskólum og nema á vinnustað. Í ljós kom að nemar á vinnustað læra 

aðallega með sýnikennslu. Nemar á vinnustað fylgjast einnig með og herma eftir 

vinnubrögðum meistara eða leiðbeinanda. Smátt og smátt, með aukinni færni, fá þeir 

aukna ábyrgð, sem felst í því að spreyta sig á erfiðari þáttum starfsins eða erfiðari 

verkefnum. Hins vegar nota nemendur í starfsmenntaskóla tæknilega þekkingu sína sem 

þeir fengu í skólastofunni, til að leysa verkefni. Aarkrog komst að því að æskilegt sé að 

starfsmenntaskólarnir og vinnustaðirnir vinni náið saman því suma þekkingu og hæfni 

er einungis hægt að læra í starfsmenntaskóla. Um þess háttar þekkingu og hæfni má 

nefna að þekkja og kunna sérhæfða framleiðslutækni eða þekkja til ákveðinna kenninga 

varðandi starfið. En um leið er ákveðna þekkingu og hæfni bara hægt að afla sér á 

vinnustað. Dæmi um þess háttar hæfni og þekkingu er hvernig á að aðstoða erfiðan 

viðskiptavin og læra að vinna undir álagi (Schaap, Baartman, og de Bruijn, 2012, bls. 

106-107).  

 

Talið er að þekking þróist hjá nemendum með fjórum aðferðum. Í fyrsta lagi með 

söfnun þekkingar, þá er átt við uppbyggingu einfaldra kerfa eða munstur. Í öðru lagi þá 

þróast þekking líka með aðlögun þekkingar, en þá er ný þekking sameinuð kerfi 

(skema) sem er þegar til staðar. Í þriðja lagi er talið að þekking þróist hjá nemendum við 

ákveðnar aðstæður. Nemendur hafa þá endurskapað eða endurraðað kerfum (skemum) 

sem þeir hafa þegar komið sér upp. Í fjórða lagi er talið að nemendur þrói þekkingu með 

því að endurskoða eða skipta alveg um skoðun varðandi faglega sjálfsmynd sína. Í því 

felst að breyting verður á nemendum, jafnt vitsmunalega, andlega sem og félagslega. 

Þessar fjórar aðferðir við þróun þekkingar hjá nemendum eru byggðar á þeirri forsendu 

að nám feli í sér úrvinnslu upplýsinga sem verður að koma fyrir í kerfi (skema) í huga 

nemandans. Það sem mikilvægt að hafa i huga varðandi þessar fjórar aðferðir er að 

vitsmunaleg og tilfinningaleg úrvinnsla nemenda eykst með tíð og tíma (Schaap, 

Baartman, og de Bruijn, 2012, bls. 107-108; tilvitnun þeirra í Poortman, 2007). 

 

5.9 Mikilvægt hlutverk hvata í námi 

Í Aðalnámskrá framhaldskóla (2011) er þess getið að námsumhverfi og samskipti innan 

skólanna sé nemendum hvetjandi, góður námsandi sé í skólunum og lögð rækt við 

námsgleði hjá nemendum. Þannig er hægt að stuðla að áframhaldandi menntun 

nemenda (Mennta- og menningarmálaráðuneytið, 2011, bls. 8, 11 og 30). 

 

„Uppeldisstarf skóla miðar að því að nemendur verði virkir og ábyrgir 

þátttakendur í lýðræðissamfélagi, virði jafnrétti í samskiptum og taki ábyrga 

afstöðu til eigin velferðar og annarra. Hér skiptir skólabragurinn, samskipti innan 

skóla sem utan og virk þátttaka nemenda í mótun skólasamfélagsins, höfuðmáli.“ 

(Mennta- og menningarmálaráðuneytið, 2011, bls. 30). 

 

Viðhorf og túlkun nemandans sjálfs þróast í gegnum árin með persónulegri reynslu, 

markmiðum hans, áskorunum og útkomu úr þeim áskorunum auk áhrifa frá samfélaginu 

sem nemandinn býr í. Hvati til vinnu hjá einstaklingi er ekki einungis afleiðing 

markmiða á vinnu viðkomandi einstaklings heldur er um að ræða flókið samspil flókins 

mynsturs félagslegra samskipta milli einstaklingsins og aðila sem eru nánir 

einstaklingnum og fer samspilið eftir túlkun einstaklingsins á þessum aðstæðum 

(Lehtinen, 2006, bls. 262).  

 

Sem dæmi um hversu mikilvægan þátt hvati er í námi fyrir nemendur má líta til 

Aðalnámskrár framhaldskóla, málm- og véltæknigreina (2004). Þar stendur skrifað að 

með námsmati sé hægt að hafa áhrif á nemendur til að bæta námsárangur sinn. 

Nemendur fá tækifæri til þess að fylgjast náið með árangri sínum í náminu og slíkt leiðir 

í flestum tilfellum til aukins áhuga og árangurs í námi (Mennta- og 

menningarmálaráðuneytið, 2004, bls. 7). 

 

Samkvæmt Schaap, Baartman og de Bruijn er hvatning mikilvægur þáttur í starfsnámi, 

mikilvægari en úrvinnsla og aðlögun upplýsinga. Lítill hvati og lítil þátttaka eru 

vandamál sem geta orðið til að nemendur komi fáu í verk og á sama tíma getur mótþrói 

sem beinist að sjálfu náminu aukist. Mótþrói sem snýr að náminu orsakast af 

mismunandi skilningi sem nemendur hafa á náminu og lágu sjálfsáliti hjá þeim. 

Nemendur geta verið mjög áhugasamir og kappsamir um námið á meðan aðrir eru ekki 

jafn áhugasamir og læra með hálfum hug. Portman bendir á að í grein Schaap, Baartman 

og de Bruijn komi það fram að mótþrói sem beinist gegn náminu getur orsakast vegna 

þess að nemendur ná ekki tengingu við námsefnið. Á sama tíma ræður þekkingin sem er 

þegar til staðar hjá nemandanum því hversu mikið þeir eru tilbúnir til að helga sér 

námið (Schaap, Baartman og de Bruijn, 2012, bls. 109; tilvitnun þeirra í Portman, 

2007).  

 

Mikilvægt er að hafa í huga að fræðimennirnir Dewey og Piaget töldu báðir að börn 

lærðu þegar forvitni þeirra væri ekki fullnægt. Það er að segja að forvitni barna hvetur 

þau til þess að læra meira (Mooney, 2000, bls. 60 og 62). Auk þess taldi John Dewey 

(1938/2000) að eitt af því mikilvægasta sem nemandi tileinkaði sér á lífsleiðinni væri 

löngunin til þess að halda áfram að læra. Ef við hlúum ekki að þessari löngun, eða 

sviptum nemandann jafnvel löngunni, erum við að koma í veg fyrir að hann noti 

hæfileika sína til þess að ráða við vandamál og aðstæður sem hann lendir í seinna á 

lífsleiðinni (Dewey, 2000, bls. 58).  

 

5.10 Samantekt 

Mikilvægt er að gera sér grein fyrir því hvernig verkleg kennsla og verknám er ólíkt 

bóknámi. Þjálfun er mikilvægur þáttur í starfsnámi. Þá þurfa nemendur líka að geta 

yfirfært þekkingu sína af einu sviði yfir á það næsta. Gott er að vera meðvituð um að 

námsumhverfi í skólum er ólíkt því sem tíðkast á vinnustað. Sérfræðiþekkingu þarf til 

að leysa verkefni í starfi. Sérfræðiþekkingin byggist upp á þekkingu sem nemandi 

tileinkar sér í námi en hvernig nemandi notar þá þekkingu í starfi getur skipt sköpum 

þegar kemur að því að vera fær í sínu starfi. Að nemandi nái góðri færni í námstækni 

hefur það í för með sér að hann getur náð góðum tökum á námsaðferðum sem hjálpa 

honum í erfiðu námi. Nemendur þurfa að búa yfir hæfni og þekkingu. Hæfni hjálpar 

nemendum til að skilja og afla sér nýrrar þekkingar. Þekking hjálpar nemendum þegar 

það kemur að færni í starfi. Hvati í umhverfi nemenda er mikilvægur því með hvata er 

stuðlað að áframhaldandi námi.  

 

6. Framtíðartækifæri í starfsnámi 

Síðustu ár hafa orðið breytingar á atvinnulífi þjóða um allan heim. Tækniframfarir auk 

samkeppni milli fyrirtækja og jafnvel milli landa um vinnuafl hafa gert það að verkum 

að þjóðir hafa þurft að endurmeta hvernig þau ætli að treysta stöðu sína í framtíðinni. 

Skortur á raunvísinda- og tæknimenntuðu fólki er að mati Evrópusambandsins það sem 

mun hafa áhrif á hagvöxt landanna í framtíðinni. Það var niðurstaða vísindamanna í 



27 

 

Bandaríkjunum að nýsköpun til dæmis í vísindum og tæknigreinum yrði drifkraftur 

efnahags landsins á komandi árum. Ljóst er að íslenskt atvinnulíf verður að vera í stakk 

búið til að takast á við aukna samkeppni um vinnuafl. Nóg framboð af tæknimenntuðu 

og raunvísindamenntuðu fólki er ein af forsendum þess að atvinnulífið dafni. Auk þess 

er það einnig forsenda þeirra lífskjara sem við erum vön á Íslandi (Elsa Eiríksdóttir, 

2012, bls. 31).  

 

Samtök iðnaðarins fengu Capacent Gallup til að gera könnun fyrir sig þar sem fyrirtæki 

vöru spurð út í þörf þeirra fyrir menntað starfsfólk. Könnunin var framkvæmd í 

desember 2010 til janúar 2011 skýrslan Þörf fyrir menntað starfsfólk (2011). Þar kom 

fram að mikil skortur væri á menntuðu eða þjálfuðu starfsfólki til starfa meðal 

iðnfyrirtækja innan samtakanna. Ein af forsendum aukinnar framleiðni hjá fyrirtækjum 

var að mati stjórnenda fyrirtækjanna menntað starfsfólk á sviði tækni- og raunvísinda. 

Var þörfin mest fyrir iðn- og starfsmenntað starfsfólki hjá málm- og skipasmíðaiðnaði. 

Þörfin fyrir starfsfólk með raunvísinda- og tæknimenntun á háskólastigi var mest hjá 

fyrirtækjum í pappírs- og prentiðnaði eða upplýsingatækni, fyrirtækjum í málm- og 

skipasmíðaiðnaði og sprotafyrirtækjum. Þörfin fyrir starfsfólk með sambland af tækni- 

og rekstrarmenntun á háskólastigi var einnig mest hjá fyrirtækjum í pappírs- og 

prentiðnaði eða upplýsingatækni og sprotafyrirtækjum (Elsa Eiríksdóttir, 2012, bls. 4 og 

42).  

 

Líklegt er að aðgerðir sem beinast að því að efla áhuga grunnskólabarna á raunvísindum 

og tækni geti aukið bæði almenna hæfni barnanna og orðið til þess að fleiri leggja fyrir 

sig sérhæfingu á þessu sviðum. Þegar horft er til framtíðar er nauðsynlegt að hafa þrjú 

atriði í huga varðandi almenna hæfni á þessum sviðum. Í fyrsta lagi er lögð áhersla á að 

breiður grunnur þekkingar á raun- og tæknisviðum er nauðsynlegur, ekki bara fyrir 

nýsköpun og hagvöxt heldur líka svo að fólk geti starfað og þrifist á vinnumarkaðnum 

sem byggir meira og meira á þessum greinum. Í öðru lagi eru mörg svið nútímalífs að 

einhverju leyti tengd raunvísindum og tækni og færa má rök fyrir því að góður 

þekkingargrunnur í þessum greinum sé einnig nauðsynlegur fólki til að taka virkan þátt í 

umræðum í samfélaginu og taka upplýsta ákvarðarnir í daglegu lífi. Í þriðja lagi gegna 

raunvísindi og tækni lykilhlutverki í að leysa mörg af helstu vandamálum samtímans, til 

dæmis í umhverfismálum, bættri framleiðslu og nýtingu orku og annarra auðlinda og 

heilbrigðismálum (Elsa Eiríksdóttir, 2012, bls. 32). 

6.1 Nám og tekjur 

Telja má að tengsl menntunar og atvinnu ætti að vera baráttumál samfélagsins í heild. Í 

skýrslu forsætisráðuneytisins, Allir stunda nám og vinnu við hæfi (2012), kemur fram að 

atvinnulíf sem byggir á sérþekkingu og hátækni skilar meiri arði en það atvinnulíf sem 

styðst við fábreytta og einfalda framleiðsluhætti. Samkvæmt OECD eru tekjur 

háskólamenntaðra að meðaltali 55% hærri en þeirra sem ekki hafa háskólamenntun og 

tekjur þeirra sem hafa lokið námi á framhaldsskólastigi eru 23% hærri en þeirra sem 

ekki hafa lokið framhaldsskólastigi (Forsætisráðuneytið, 2012. bls. 8). Niðurstaða 

skýrslu forsætisráðuneytisins er í samræmi við fullyrðingar Hoffmans að því leyti að 

77% þeirra sem hafa lokið framhaldsskólaprófi hafa hærri tekjur en þeir sem ekki hafa 

lokið framhaldskólaprófi. Vert er þó að taka fram að í skýrslu forsætisráðuneytisins var 

ekki gerður greinarmunur á starfsnámi og almennu bóknámi.  

 

Hins vegar hefur Gerður G. Óskarsdóttir rannsakað muninn á milli starfsnáms og 

almenns bóknáms. Í bók hennar, Frá skóla til atvinnulífs (2000), kemur fram að tengsl 

séu milli launa og menntunar. Þeir sem fengu hæstu laun var sá hópur sem hafði 

starfsmenntun en á móti kemur að vinnutími þeirra var langur. Þar kemur líka fram að 

starfsreynsla hefur ekki áhrif til hækkunar á launum en hefur áhrif þegar sótt er um 

störf. Fólk með starfsreynslu á auðveldara með að fá vinnu. Þegar skoðaðar voru tölur 

um laun og menntun kemur í ljós að tengsl voru milli starfsmenntunar úr 

framhaldsskóla og háskólamenntunar og launa á fyrstu árum starfsferilsins. Þar kemur 

einnig fram að þeir sem hafa starfsmenntun eða háskólapróf fá hærri laun en þeir sem 

eru bara með grunnskólapróf. Í könnun Gerðar G. Óskarsdóttur kemur fram að konur 

auki tekjur sínar að meðaltali um 71% við að ljúka háskólanámi. Karlmenn sem ljúka 

starfsmenntunarnámi hækka um 35% í launum í samanburði við þá sem hafa einungis 

grunnskólapróf. Aftur á móti var raunin allt önnur hjá konum, það er að segja konur sem 

höfðu eingöngu grunnskólapróf og konur sem höfðu lokið starfsmenntun, svo sem 

sjúkraliðar, læknaritarar og matreiðslutæknar, þar var lítill munur á launum, 

starfsmenntunin var lítils metin. Það vekur athygli að stúdentsprófið er einskis metið 

þegar kemur að launum, skiptir engu máli hvort viðkomandi hafi lokið einni eða fleiri 

önnum eða jafnvel klárað stúdentsprófið. Stúdentsprófið hefur ekki áhrif þegar kemur 

að því að ákveða laun viðkomandi starfsmanns (Gerður G. Óskarsdóttir, 2000, bls. 86-

88).  

Í viðauka 2 eru upplýsingar um laun á almennum vinnumarkaði eftir starfsstétt. Þar er 

hægt að sjá þróunina á launum ýmissa starfsstétta á fjögurra ára tímabili, frá árinu 2008 

til ársins 2010. Þar kemur fram að laun tækni- og sérmenntaðs starfsfólks, 

iðnaðarmanna og laun sérfræðinga lækkuðu öll árið 2009 í kjölfar efnahagshrunsins hér 

á landi árið 2008. Mest var lækkunin hjá sérfræðingum 11,7% en næst var lækkunin hjá 

iðnaðarmönnum 8,9%, en minnst var lækkunin hjá tækni- og sérmenntuðu starfsfólki 

7,2%. Árið 2010 var hækkun á launum hjá öllum þrem hópunum en mest var hækkunin 

hjá iðnaðarmönnum 5,96%. Ári seinna varð aftur hækkun á launum en hún var ekki eins 

mikil. 

 

6.2 Samantekt 

Í kaflanum kom fram að til þess að nýta tækifæri í framtíðinni varðandi nýsköpun og 

þróun er nauðsynlegt að efla þekkingu á raun- og tæknisviði, almennt í grunnskólum. 

Þegar kemur að ákveða framhaldsnám að loknu grunnskóla er ágætt að skoða tölur um 

laun og launaþróun í landinu. Samkvæmt tölum frá Hagstofu Íslands er hægt að sjá 

meðal annars að þó svo að efnahagsástandið í landinu hefði orðið fyrir áfalli var ekki 

mikil lækkun í launum starfs- og tæknimenntaðs starfsfólks.  

 

7. Orsakir minnkandi áhuga á starfsnámi  

Aðsóknin í bóknám hefur aukist á síðustu áratugum. Sem dæmi má nefna að árið 1965 

luku 10% árgangs stúdentsprófi en árið 1995 var hlutfallið 40%. Fjöldi þeirra sem ljúka 

starfsmenntun hefur lítið breyst í gegnum áratugina. Ástæðan fyrir litlum áhuga nema á 

starfsnámi er ef til vill sú að námsleiðum í starfsmenntun hefur lítið fjölgað, má leiða 

líkum að því að nemendur innritast í bóknám sem ef til vill hefðu innritast í 

starfsmenntun hefði framboðið verið fjölbreyttara. Nemum sem ljúka starfsmenntun 

hefur því ekki fjölgað þó svo að aðsókn ungs fólks í menntun hafi aukist (Gerður G. 

Óskarsdóttir, 2000, bls. 41). 

 

Reynt hefur verið að leita skýringa á brottfalli nemenda úr framhaldsskólum. Komið 

hefur í ljós að brottfall er hærra á Íslandi úr bóknámsbrautum en á öðrum 

Norðurlöndum. Það sem einkennir brottfallsnemendur eru lágar einkunnir við lok 

grunnskóla. Auk þess hefur komið í ljós að menntun foreldra og búseta nemenda hefur 

áhrif á námsferil. Tengsl eru á milli menntunar feðra og einkunn nemenda á 

samræmdum prófum. Einnig er algengara að nemendur utan höfuðborgarsvæðis hætti í 

námi frekar en þeir nemendur sem búa á höfuðborgarsvæðinu. Komið hefur í ljós að 

ástæður fyrir brottfalli nemenda eru nokkrar. Stór hluti nemenda sögðu sjálfir frá að 

„þetta (brotfallið) gerðist bara“. Helmingur nemenda sögðu ástæðuna vera leiða og 

áhugaleysi. Um það bil 18% nemenda sögðu ástæðu fyrir brottfalli vera peningaskort. 

Að lokum má benda á það að stúlkur sem áttu barn voru líklegri til að hætta í námi en 

barnlausar stúlkur. Aðrar ástæður fyrir brottfalli nemenda eru taldar snúa að skipulagi 

námsins, stúdentsprófið hefur lítið breyst undanfarna áratugi og námstækifærum í 

starfsmenntun hefur ekki fjölgað (Gerður G. Óskarsdóttir, 2000, bls. 74 og 75).  

 

Þau lönd sem eru með ákveðna stefnu í starfsmenntun hafa það að markmiði að ungt 

fólk fái tækifæri til þess að læra fyrir hinu ýmsu störf. Ungt fólk, sérstaklega það sem er 

með brotna sjálfsmynd, á erfitt með að fóta sig í skólaumhverfinu, meirihluti skólanna 

styðja ekki við þau. Störf gefa ungu fólki með brotna sjálfsmynd, tækifæri inn í 

framtíðina. Skólinn aftur á móti ekki stutt nægilega við þau sem hefur oftar en ekki 

valdið þeim leiða. Útkoman verður því oftar en ekki uppgjöf og nemandi hættir námi 

(Hoffman, 2011, bls. 16). 

 

Í samtali við Stefán Andrésson (munnleg heimild 6. júní 2013) áfangastjóra 

Fjölbrautaskólans í Breiðholti kom fram að nemendur yngri en 18 ára fá margir hverjir 

ekki tækifæri til þess að vinna þar sem ætla mætti að þeir fengju innsýn í fjölbreytt 

atvinnulíf. Vegna tilskipunar Evrópusambandsins sem fjallar um vinnuvernd barna og 

ungmenna, eru fáir sem ráða ungmenni undir 18 ára aldri í vinnu. Þessi staðreynd hefur 

mikil áhrif á aðsókn í starfsnám almennt. Vegna þess að ungmenni hafa takmarkaða 

reynslu af atvinnulífinu fá þau ekki tækifæri til að vinna við fjölbreytt störf. Því öðlast 

þau ekki reynslu og fá ekki innsýn í fjölbreyttan starfsvettvang af því leiðir velja þau 

flest að fara í bóknám. Í dag eru starfsnámsnemar eldri en nemar sem hefja nám á fyrsta 

ári í framhaldsskóla, sumir eru nema úr bóknámsbrautum sem hafa lokið 2-3 önnum í 

bóknámi. Þeim hefur ef til vill ekki líkað nægilega vel í bóknáminu og innrita sig því í 

starfsnám (Stefán Andrésson munnleg heimild 6. júní 2013). 

 

Þjóðfélagið er í stöðugri þróun, tækniþróun og ný þekking hefur svo til umbylt 

vinnumarkaðinum og gert það að verkum að nýjar starfsgreinar hafa orðið til, en aðrar 

hafa horfið. Aukin krafa er gerð til menntunar til starfa. Hin öra þróun í þjóðfélaginu 

hefur ekki síður áhrif á unglinga og ungt fólk, en þá sem eldri eru. Togað er í unglinga 

úr öllum áttum og gengur ungu fólki misvel að fóta sig í þessu umhverfi. Margir eiga 

erfitt með að ná áttum, hætta í skóla, fá enga vinnu og lenda því í vandræðum (Guðrún 

Friðgeirsdóttir, 1999, bls. 36.).  

 

Stuðningurinn sem viðkomandi fær á vinnustað, er oft ekki til staðar í skólaumhverfi 

nema í framhaldsskóla. Með starfsnámi eru gerðar stigvaxandi ábyrgðarkröfur á 

viðkomandi. En verkefnin eru líka fjölbreyttari og getur breitt kynslóðabil og 

dagsskipulag vinnustaðarins veitt nemendum aðhald. Ábyrgð fullorðinna byggist á 

stuðningi, ábyrgð, kennslu og eftirliti (Hoffman, 2011, bls. 14). Sumir óttast að með því 

að læra fyrir ákveðinn starfsvettvang taki það möguleika frá nemandanum til breiðari 

þekkingar og virkni í samfélaginu sínu. Almennt viðhorf í samfélaginu getur verið það 

að með því verði viðkomandi háðari sinni hæfni og eigi erfiðara með að breyta um 

starfsvettvang (Hoffman, 2011, bls. 42). Nám á vinnustað getur verið yfirþyrmandi fyrir 

suma nemendur vegna mikils magns nýrra og viðamikilla upplýsinga sem þeir fá á 

stuttum tíma. Afleiðingin er því stundum að nemendur geta hvorki nýtt sér 

námsaðstæðurnar né innihald námsins (Schaap, Baartman, og de Bruijn, 2012, bls. 104).  

 

7.1 Slys á vinnustöðum 

Í tilskipun Evrópusambandsins um vinnuvernd barna og unglinga, nr 33 frá 22. júní 

1994 kveður á um að ráð Evrópusambandsins skuli samþykkja lágmarkskröfur sem 

varða öryggi og heilsu launþega. Vegna varnaleysi ber aðildarríkjum 

Evrópusambandsins að banna vinnu barna og tryggja að börn og ungmenni sem eru enn 

í skóla samkvæmt lögum um skólaskyldu viðkomandi ríkis séu ekki ráðin í vinnu og 

sérstaklega ekki ungmenni yngri en 15 ára. Markmið með þessari tilskipun er að 

aðildarríkin sjái til þess að börn á skólaskyldualdri samkvæmt landslögum séu ekki 

ráðin til vinnu og í engum tilvikum ungmenni yngri en 15 ára. Einnig er markmiðið með 

tilskipuninni að aðildarríkin tryggi það að börn og ungmenni séu vernduð gegn arðráni 

og gegn hverri þeirri atvinnu sem getur skaðað öryggi þeirra, heilsu eða líkamlegan, 

andlegan, siðferðilegan eða félagslegan þroska þeirra eða hafi truflandi áhrif á menntun 

þeirra. Vinnuveitandi skal gera ráðstafanir sem kveðið er á um á grundvöll mats á 

áhættu sem vinna getur valdið börnum og ungmennum (Tilskipun nr. 33/94 bls. 1-4). 

Í viðauka 3 er skýrsla Vinnueftirlitsins um slys og atvinnu á árunum 1984 til 2013. Þar 

er að finna tölulegar upplýsingar um slys allt frá árinu 1984 en þá var farið að halda 

utan um tölur varðandi slys og dauðsföll á vinnustöðum. Taflan í viðauka 3 sýnir 

almennar tölur um slys í grunn- og gagnfræðiskólum en einnig slys í bílgreinum. 

Samkvæmt útreikningum er 71% líkur á því að ófaglærður eða nemi/þjálfaður 

starfsmaður lendi í slysi í bílgreinaiðnaðnum. Þessar tölur eiga einnig við þegar 

skoðaðar eru tölur fyrir grunn- og gagnfræðiskóla. Þá eru 71% líkur að ófaglærður eða 

nemi/þjálfaður starfsmaður lendi í slysi. Í þessum tölum eru bæði nemendur skólanna og 

starfsfólk skólanna. Ekki er gerður greinarmunur á hvort um er að ræða nema eða 

kennara. Það eru engar tölur um slys á nemum í starfsnámi á framhaldskólastigi heldur 

einungis tölur um slys almennt. Þar sem að um sömu prósentutölu er að ræða á þessum 

tveim starfsvetvangi er hugsanlegt að þarna séu sömu tölurnar í gagnagrunninum. 

Hugsanlega þarf að bæta skráningu á slysum á vinnustað svo hægt sé að greina þessi 

gögn betur. Samt sem áður er hægt að skoða tölur eftir aldursdreifingu, með því er hægt 

að fá mynd af því hvaða aldursflokkur er að lenda í slysum. Þar kemur fram að í 

flokknum faglærður launþegi/nemi eru 8,7% líkur á því að einstaklingur á aldursbilinu 

0-24 ára lendi í slysi í bílgreinaiðnaðinum og í grunn- og gangfræðiskóla. Hætta á 

slysum eykst með hækkandi aldri í flokki faglærður launþegi/nemi. Í flokki ófaglærðra 

eru líkurnar í aldurshópnum 0-24 ára 21,2%. Mestar eru líkurnar í flokki ófaglærðra að 

lenda í slysi á vinnustað er þegar viðkomandi er á aldrinum 30-34 ár, eða 28,4% 

(Vinnueftirlit Ríkisins, 2013).  

 

7.2 Samantekt 

Orsakir minnkandi aðsóknar í starfsnám má ef til vill útskýra með lítilli fjölgun 

námsleiða í starfsnámi. Mikið brottfall nemenda úr framhaldaskólum er vandamál sem 

skýrir að hluta til minni aðsókn í starfsnám. Það sem einkennir nemendur sem hætta í 

námi eru lágar loka einkunnir úr grunnskóla, búseta nemanda og áhugaleysi. Einnig á 

hluti af ungu fólki í framhaldsskólum erfitt með að finna sinn sess í skólaumhverfinu. 

Lítil reynsla nemenda af atvinnulífinu er líka talin vera ástæða fyrir minnkandi aðsókn í 

starfsnámið. Ástæða fyrir takmarkaðri reynslu ungs fólks af atvinnulífinu er hugsanlega 

m.a. tilskipun frá Evrópusambandinu sem takmarkar vinnuþátttöku ungs fólks við 18 

ára aldur. Starfsnám getur verið hættulegt nemendum, eins og tölur frá Vinnueftirlitinu 

sýna. En um 70% líkur eru á því að ófaglærður einstaklingur eða nemi lendi í slysi í 

bílgreinaiðnaðnum. 

 

8. Aðkoma stjórnvalda 

Í skýrslu forsætisráðuneytisins, Allir stunda nám og vinnu við hæfi (2012), kemur fram 

að samstarf milli menntastofnanna og fyrirtækja þurfi að styrkja til að vinnustaðanámið 

sem fer fram á vinnustað og tengingin við atvinnulífið verði skýrari. Með því styrkist 

nemandinn bæði í námi og í starfi. Mikilvægt er að fyrirtækin og atvinnulífið komi að 

mótun verk- og tæknináms. Þannig er hægt að efla námið enn frekar, með því að 

fyrirtæki skilgreini þarfir sínar og taki þátt í uppbyggingu og framkvæmd námsins. 

Þegar kemur að skipulagningu starfsnáms þarf að hafa væntingar og hagsmuni nemenda 

og atvinnulífs í huga. Samhæfa þarf vinnulag skólanna og atvinnulífsins 

(Forsætisráðuneytið, 2012, bls. 23). 

 

Í sumum löndum er verið að endurskipuleggja stefnu þeirra varðandi menntaskóla og 

bæta við viðbótarstigi með starfs- og verknámi. Menntastofnanir til dæmis í Ástralíu 

hafa aukið val í starfstengdu námi á efsta stigi grunnskóla með möguleikum á 

lærlingsstöðu, þjálfunarstöðum í greinum vinnumarkaðsins sem krefst mikils vinnuafls, 

þar sem fyrir er mikill skortur á vinnuafli. Sem dæmi má nefna atvinnugreinar eins og 

flug- og ferðamannaiðnaðinn. Að mati Hoffman eiga mennta- og fræðslustofnanir að 

kynna starfs- og verknám sem val fyrir meirihluta nema í grunnskólum. Háskólanám er 

hugsað sem val fyrir þröngan hóp nemenda sem hyggur á störf á borð við rannsóknir, 

lögfræði eða læknisfræði (Hoffman, 2011, bls.15). 

 

Árið 2011 samþykkti þáverandi ríkistjórn Íslands átakið Nám er vinnandi vegur, til að 

tryggja atvinnulausum skólavist haustið 2011 og næstu tvö skólaár þar á eftir. Átakið 

snéri að sóknarfærum fyrir atvinnulífið og samfélagið í heild. Í kjölfarið var meðal 

annars stofnaður þróunarsjóður til að efla starfstengt nám á framhalds- og háskólastigi, 

auk þess að þróa styttri námsbrautir. Sem dæmi má nefna úthlutun styrkja úr sjóði sem 

var stofnaður 2011 og ætlað var að efla starfstengt nám á framhalds- og háskólastigi auk 

framhaldsfræðslu.  

Árið 2013 var lögð áhersla á þrjú verkefni. Má þar telja samstarfsverkefni aðila 

atvinnulífsins og skóla til þess að þróa eða koma á laggirnar og gera tilraun til að kenna 

námsbraut með opnum leiðum til áframhaldandi náms á háskólastigi. Annað verkefnið 

sem lögð er áhersla á er að veita styrk til að búa til nýjar eða endurskoða 2ja ára 

starfsnámsbrautir. Eftir lokapróf væri möguleiki á frekara námi. Að lokum er það 

samstarfsverkefni fyrirtækja/stofnana og fræðsluaðila þar sem hlutverk 

samstarfsverkefnisins er tvíþætt. Það er að bjóða starfsmönnum nám eða þjálfun sem í 

senn gagnast þeim og fyrirtæki/stofnun. Einnig að styrkja fyrirtæki og stofnanir til að 

taka við grunn- og framhaldskólanemendum og kynna þeim starfsemi sína með þátttöku 

í störfum sem þar eru unnin. Meðal markmiða með verkefninu er að þróa nám innan 

fyrirtækis sem getur í framtíðinni orðið að viðurkenndu starfsnámi. Þróa námskeið fyrir 

nýja starfsmenn sem þeir fara í áður en starf hefst. Þróa nám fyrir starfsmenn sem sjá 

um vinnustaðarnám nemenda í samstarfi við fræðsluaðila. Að lokum að þróa og 

skipuleggja viðfangsefni sem bjóðast nemendum 8.-10. bekkjar grunnskóla og 

nemendum á fyrsta árum framhaldsskóla sem koma í nokkurra vikna eða viku 

starfsþjálfun/kynningu í fyrirtækið/stofnun (Mennta- og menningarmálaráðuneytið, 

e.d.).  

 

8.1 Samantekt 

Til að auka aðsókn í starfsnám þarf að styrkja samstarf milli menntastofnanna og 

fyrirtækja. Fyrirtæki og atvinnulífið þurfa að koma að mótun verk- og tæknináms. 

Skoða má breytingar á starfstengdu námi á efsta stigi grunnskóla eins og gert hefur 

verið í Ástralíu. Árið 2011 var stofnaði þáverandi ríkistjón þróunarsjóð sem leggur 

áherslu á að efla starfstengt nám á framhalds- og háskólastigi. Auk þess þarf að fjölga 

valgreinum í starfstengdu námi og styðja við átak í kynningu á starfsnámi almennt.  

 

9. Hugmyndir Evrópusambandsins um starfsnám 

Stefna Evrópusambandsins í starfsnámi á árunum 2010 til 2012 má lýsa í þrem orðum, 

hugvit (e. creativity), nýsköpun (e. innovation) og frumkvöðlastafsemi (e. 

entrepreneurship). Hugvit og nýsköpun eru mikilvægir þættir í starfsnámi því með 

hvoru tveggja koma nýjar hugmyndir inn í viðskipti og iðnað. Hugvit og nýsköpun 

styðja við samkeppni með þróun nýrra tækni, vinnuferla, þjónustu og hefur mikil áhrif á 

vöxt og velgengni fyrirtækja. Tækifæri til nýsköpunar í löndum Evrópusambandsins eru 

mismunandi og er undir áhrifum ýmissa þátta. Mikilvægur þáttur í þróun starfsnáms er 

áhugasamt starfsfólki, aðgangur að fjármagni, fjárfestingum í sérfræðikunnáttu og flæði 

skapandi hugmynda í gegnum samvinnu milli þessara þátta. Fyrirtæki þurfa að gæta 

þess að þjálfa starfsfólk sitt svo þjálfunin styðji við tækniþróun og nýjungar í greininni 

(Cedefop, 2012, bls. 67).  

 

Hingað til hefur verið einblínt á æðri menntun þegar stefna í nýsköpun og 

samkeppnishæfni í menntun og þjálfun nemenda hefur verið mótuð. Það sama á við 

þegar mæla á hæfni íbúa lands til nýsköpunar og samkeppnishæfni þeirra, einungs hefur 

verið horft til æðri menntunar. Möguleikar og framlag starfsmenntunar hefur hingað til 

ekki verið með í þeim mælingum. Í mörgum löndum er boðið upp á keppni fyrir nema 

og stofnanir í starfsnámi, þar sem keppt er í færni, hugviti og nýsköpun. Á árunum 2010 

til 2012 stigu nokkur lönd skref í átt til nýsköpunar. Belgía kynnti nýja keppni í 

nýsköpun og sjálfbærri þróun, Tékkland kom á fót keppni í nýjum kennsluaðferðum og 

hönnun á stafrænu efni fyrir kennara. Lettlandi fór af stað með samkeppni um nýjungar 

í menntun, Litháen stofnaði til keppni, fyrirtækja í þjálfun starfsnáms og Slóvenía hélt 

hugvits- og nýsköpunar viku (Cedefop, 2012, bls. 69).  

 

Fram að árinu 2010 höfðu einungis átta lönd innan Evrópusambandsins gert áætlanir um 

nýsköpun í starfsnámi. Frá árinu 2010 hefur náðst árangur í gerð áætlana í nýsköpun í 

starfsmenntun. Þriðjungur landa innan Evrópusambandsins hefur gert áætlanir um 

nýsköpun í starfsnámi. Starfshópar innan Evrópusambandsins vinna að hugviti og 

nýsköpun þar sem starfsnám er einnig með í hugmyndavinnu hópanna varðandi 

nýsköpun. Leiðbeiningar sem hvetja til samstarfs og samvinnu eru í þróun á 

kennsluaðferðum í starfsmenntun, kennsluaðferðir sem hvetja til hugvits og nýsköpunar 

verða algengari í löndum innan Evrópusambandsins (Cedefop, 2012, bls. 71).  

 

Nokkur lönd innan Evrópusambandsins gera áætlanir sem í sameiningu stuðla að 

hugviti og nýsköpun með frumkvöðlastarfsemi. Belgar hafa gert stefnumótandi áætlanir 

sem styðja við þróun tengslanets fyrirtækja á sviði frumkvöðla. Í Eistlandi eru áætlanir 

um að árið 2014 verði komið tengslanet fyrir frumkvöðla innan tiltekinna svæða, á 

Ítalíu er stutt bakið á við samvinnu milli tækni og faghópar. Í Frakklandi er hvatt til 

stofnunar minni fyrirtækja er styðja við hugvit, sköpun og örva frumkvöðlastarfsemi 

(Cedefop, 2012, bls. 71). 

 

9.1 Samantekt 

Stefna Evrópusambandsins í starfnámi má lýsa með þrem orðum, hugvit, nýsköpun og 

frumkvöðlastarfssemi. Lönd innan sambandsins hafa hvatt til þróunar kennsluaðferða 

sem nýta má sérstaklega við starfsmenntun og kennsluaðferða sem styðja við nýsköpun 

og frumkvöðlastarfssemi.  

 

10. Könnun á umræðu í fjölmiðlum um starfsnám 

Ég valdi að kanna umræðuna um starfsnám í fjölmiðlum. Ástæða fyrir vali mínu var sú 

að skrif í fjölmiðlum um stöðu starfsnáms og minnkandi aðsókn í starfsnámið hafa orðið 

æ meira áberandi síðastliðin tvö ár. Tilgangur könnuarinnar var að kanna hvort ákveðið 

þema sé ráðandi í umræðunni um starfsnám í fjölmiðlum, greina og flokka umræðuna í 

þemu og kanna nánar hvert þema fyrir sig.  

 

Könnunin var gerð með aðstoð vefs Fjölmiðlavaktarinnar, www.fmv.is, þann 17. janúar 

2013. Ég kannaði umræðuna á 20 mánaðartímabili frá 17. maí 2011 til 17. janúar 2013. 

Sem leitarorð setti ég inn orðið starfsnám. Fékk ég alla fjölmiðlaumræðu sem var um 

starfsnám á þessu tímabili. En þar sem ég ætlaði að takmarka mig við umræðuna, um 

starfsnám á framhaldskólastigi, var úr að ég valdi einungis fréttir sem höfðu með þess 

konar starfsnám að gera. Umræðan um starfsnám á framhaldskólastigi náði frá 28. maí 

2011 til 4.janúar 2013. Alls komu upp 38 fréttir eða greinar sem fjölluðu um starfsnám. 

Þemað í fréttunum var greint þannig að ég skoðaði hver tónninn var í fréttinni. Hverju 

var verið að reyna að ná fram með fréttinni eða með greininni? Eftir það flokkaði ég 

efni fréttanna og greinanna. Helstu annmarkar rannsóknarinnar eru þeir að úrtak 

rannsóknarinnar er lítið eða einungis 38 fréttir. Aftur á móti gefa þær góða mynd af 

umræðunni sem átti sér stað í fjölmiðlum á löngu tímabili, sem gefur okkur mynd af 

hvernig þema í umræðunni tók breytingum á tímabilinu.  

 

Niðurstaða könnunarinnar var sú að 38 fréttir eða greinar fjölluðu um starfsnám á 

framhaldsskólastigi. Var umfjöllunarefni þeirra mjög fjölbreytt en hægt er að skipta 

http://www.fmv.is/

umræðunni í átta flokka. Eftirfarandi flokkum er svo raðað niður eftir fjölda greina með 

viðeigandi þema, alls voru flokkarnir átta og var umfjöllunarefni þeirra sem hér segir.  

 

 Greinar sem veita upplýsingar um starfsnám eða krafist var úrbóta varðandi 

tilhögun iðnnáms. 

 Greinar sem fjölluðu um fækkun nema í starfsnámi.  

 Greinar fjölluðu um styrktarsjóð til handa iðnnemum vegna starfsnáms. 

 Greinar sem voru um styttingu grunnskóla og nauðsyn þess að bjóða upp á 

stuttar starfsnámsbrautir.  

 Greinar varðandi tölfræði og starfsnám. 

 Greinar þar sem krafist var bættrar aðstöðu í skólum. 

 Greinar um nema í starfsnámi.  

 Greinar sem flokkuðust sem annað.  

 

Hér á eftir verður fjallað um sex af átta flokkum í rannsókninni. Sagt verður frá 

fréttunum sem voru flokkaðar í hvern flokk og sagt frá því hver það var sem var að 

vekja athygli á málefnum starfsmenntunar. 

 

10.1 Upplýsingar um starfsnám á framhaldskólastigi. 

Algengasta umfjöllunarefnið á þessu tímabili veitti lesenda eða áhorfenda upplýsingar 

um starfsnám. Rúmlega 26% frétta eða greina voru í þessum flokki. Fyrrum 

menntamálaráðherra Katrín Jakobsdóttir skrifaði greinar þar sem komu fram 

upplýsingar um starfsnám. Hagsmunasamtök eins og Samtökum iðnaðarins og 

Símenntunarmiðstöð Eyjafjarðar, Símey, skrifuðu um starfsnám. Umfjöllunarefni 

nokkurra greina veitu lesandanum upplýsingar um starfsnám og bentu á fjölbreytileika 

þess, að hægt væri að nálgast námið með fjölbreytilegum hætti. Einnig voru greinar sem 

bentu á fækkun nema í starfsnámi. Þar á meðal var frétt sem greindi frá því að 67% 

nema á framhaldskólastigi væru í bóknámi en 33% væru í einhverskonar starfsnámi. 

Töluvert var um greinar og fréttir sem fjölluðu um bætta ímynd starfsmenntunar, auk 

þess að iðnmenntun væri góður undirbúningur fyrir verk- eða tæknifræði á háskólastigi. 

Bent var á möguleika nemenda á starfsbrautum í framhaldskóla að hægt væri að velja að 

taka iðn- eða starfsnám og bæta síðar við stúdentsprófinu, auk þess sem sumir 

nemendur úrskrifast með 2 eða 3 prófskírteini. Einnig var bent á nauðsyn þess að kynna 

starfsnámið nemendum í grunnskólum. Nauðsyn þess að verknám njóti sanngjarnar 

virðingar hér á landi voru rædd í einni grein. Keilir, miðstöð vísinda, fræða og 

atvinnulífs, er með tækninám sem að þeirra mati er til komið vegna þrýstings frá 

atvinnulífinu. 

 

10.2 Úrbóta krafist varðandi nám. 

Krafist var úrbóta í 13% frétta og greina í úrtakinu, varðandi nám í framhaldskólum. 

Höfundar voru kennarar og áhugamenn um menntun. Það sem er áhugavert við 

fréttirnar er að þær voru áberandi á tímabilinu frá 28. maí 2011 til 26. september 2011. 

Þann 31. október 2011 var kynntur sjóður fyrir fyrirtæki og stofnanir er taka nema í 

starfsþjálfun. Eftir það fundust ekki fréttir þar sem kafist var úrbóta varðandi starfsnám. 

Má álykta sem svo að sjóðurinn sem kynntur var hafi orðið við þeim kröfum sem áður 

var verið að fjalla um í fréttum og greinum. Efni fréttanna eða greinanna var þar sem 

ýmist var verið að krefjast úrbóta varðandi námið sjálft, efla starfsnám í grunnskólum 

eða að framhaldsskólar breyti starfsháttum sínum. Í þennan flokk var einnig sett frétt 

um Lánasjóð Íslenskra námsmanna, þar sem krafist var að sjóðurinn endurskoðaði 

úthlutunarreglur sínar.  

 

10.3 Minnkandi aðsókn í starfsnám á framhaldsskólastigi 

Í 13% tilvika voru fréttir eða greinar að fjalla um minnkandi aðsókn í starfsnám á 

framhaldsskólastigi. Ýmsir létu sér upplýsingar um minnkandi aðsókn í starfsnám 

varða. Þar með talið fyrrum menntamálaráðherra Katrín Jakobsdóttir, Samtök 

iðnaðarins auk þess sem birtar voru tölur frá Hagstofu Íslands sem sýndu fram á fækkun 

í starfsnámi. Fyrsta fréttin um fækkun í starfsnámi var frá 8. október 2011, næsta frétt 

um sama málefni 2. apríl 2012. Eftir það fjölgaði fréttunum/greinunum sem fjalla um 

fækkun nemenda í starfnámi. En síðasta fréttin á átján mánaðartímabilinu sem var 

skoðað var dagsett 20. apríl 2012. Ástæður fyrir minnkandi aðsókn í starfsnám var talin 

vera áherslumunur í grunnskólum til bóknámsgreina og verknámsgreina. Þar sem minni 

áhersla er talin vera lögð í verknámsgreinarnar. Að auki er breytt viðhorf 

grunnskólanema til starfsnáms talin vera ástæða fyrir minnkandi aðsókn. Þessi 

málaflokkur var mjög áberandi, margir aðilar og fræðimenn í menntavísindum og 

talsmenn hagsmunasamtaka hafa vakið athygli á málefninu. Virðist sem aðilar sem 

vöktu athygli á minnkandi aðsókn hafi miklar áhyggjur af aðsókninni.  

10.4 Umfjöllun um styrktarsjóð ætlaður iðnnemum 

Töluvert var skrifað um styrktarsjóð fyrir iðnnema, 13% greinanna fjölluðu um 

styrktarsjóðinn. Fyrsta fréttin um sjóðinn birtist 31. október. 2011. Þar var Katrín 

Jakobsdóttir þáverandi menntamálaráðherra að tilkynna um fyrstu úthlutun úr sjóðnum. 

Sjóðnum er ætlað að styrkja fyrirtæki og stofnanir sem taka að sér nemendur í 

starfsþjálfun sem hluta af starfsnámi þeirra. Fram kom að ríkisstjórnin skuldbatt sig að 

áætla 450 milljónir í vinnustaðarnám á árunum 2012-2014. Þeim fjármunum yrði varið 

til styðja við vinnustaðarnám. Tilgangur með sjóðnum er að auðvelda nemendum að 

komast í starfsþjálfun en einnig að auðvelda fyrirtækjum að taka námsmenn í þjálfun og 

tryggja gæði og samfellu í náminu. Umfjöllun um styrktarsjóð fyrir iðnnema er liður til 

úrbóta fyrir iðnnema. Vegna slæmrar stöðu sumra iðnfyrirtækja og meistara í kjölfar 

efnahagshrunsins var ekki grundvöllur fyrir iðnnema að komast á samning í sinni grein 

hjá meistara. Sum fyrirtæki og meistarar sáu sér ekki fært að borga nemum laun meðan 

á námstímanum stóð.  

 

10.5 Fréttir af nemum í starfsnámi  

Tæp 8% frétta fjölluðu um nemendur sem voru að hefja starfnám. Þar af voru tvær um 

nemendur sem voru að fara erlendis til þess að öðlast þjálfun á vinnustað og sú þriðja 

fjallaði um dansara sem var að fara í starfsþjálfun hjá Íslenska dansflokknum. Viðtal var 

við ungan mann sem var að fara í bílahönnunarnám til Ítalíu. Einnig var rætt við ungar 

stúlkur sem sögðu frá fataiðnbraut, þar sem þær stunduðu iðnnám. Stúlkurnar stefndu á 

starfsþjálfun í Englandi. Að lokum var viðtal við ungu konu sem var boðið starfsnám 

hjá Íslenska dansflokknum, sem hún þáði fegins hendi. 

 

10.6 Umræða í kjölfar niðstöðu könnunar  

Það fyrsta sem vakti athygli varðandi niðurstöður könnunarinnar er hversu lítið var 

fjallað um nemana sjálfa sem eru í starfsnámi. Einungis voru þrjár fréttir af þeim 38 á 

þessu átján mánaðartímabili sem skoðað var sem fjölluðu um nema í starfsnámi og það 

sem þau voru að gera í sínu námi. Þar af auki voru flestir nemarnir sem talað var við á 

leið erlendis í starfsnám á vinnustað. Það vantaði almennt í umræðuna hvað nemar í 

starfsnámi eru að vinna við. Það vantar alveg umræðu um fyrirmyndir starfsnema. Hvað 

er það sem starfsnemar taka sér fyrir hendur í námi og starfi? Hvergi var minnst á það 

hvort hluti af náminu snúist um nýsköpun og frumkvöðlastarfsemi. Er verið að þróa 

nýjar aðferðir í iðnaði eða í tækni sem munu valda straumhvörfum í framtíðinni. 

Umræðan um nýsköpun og nýjungar ýmiskonar skiptir miklu máli því það gefur þá 

mynd af starfsnámi að það sé nám í þróun og þar sér tekist á við nýjungar á sviði tækni 

og hugmynda. Af umræðunni að dæma vantaði tengsl milli skólanna og atvinnulífsins. 

Það var engu líkara að atvinnulífið og skólarnir væru ekki að starfa saman. Svo virtist 

sem að áhugi á samstarfi milli atvinnulífsins og skólanna vantaði.  

 

Flestar fréttirnar og greinarnar voru þær sem veittu upplýsingar varðandi starfsnám. Var 

það oftast af hendi menntamálaráðherra eða frá Samtökum iðnaðarins. Virtust þessar 

greinar og fréttir höfða frekar til foreldra og forráðamanna nemenda. Við fyrstu sýn má 

segja sem svo að þær hafi ekki höfðað til ungra nemenda sem eru að velja sér nám eftir 

grunnskóla. Mjög fáar greinar eða fréttir töluðu til ungs fólks sem eru að velta fyrir sér 

námsmöguleikum. Auk þess kom það ekki nógu skýrt fram í umræðunni um starfnám 

og skólanna sem bjóða upp á starfsnám, að hægt væri að bæta við sig einingum úr 

bóknámsbrautum og ljúka við stúdentsprófið auk starfnámsprófsins.  

 

Áhugavert var að sjá hvernig umræðan breyttist. Í upphafi tímabilsins voru áberandi 

fréttir þar sem krafist var úrbót í starfsnámi. En þegar leið á tímabilið voru fréttir þar 

sem krafist var styttingar grunnskóla og aukinnar fjölbreytni í starfnámsbrautum. Þær 

fréttir sem voru áberandi í millitíðinni voru fréttir um styrktarsjóð sem stofnað var til. 

Styrktarsjóðinum var ætlað að auðvelda fyrirtækjum og stofnunum að greiða laun 

námsmanns á meðan á starfsnámi á vinnustað stendur. Virðist styrktarsjóðurinn hafa 

lægt þær öldur í þjóðfélaginu er snéru að úrbótum í starfsnámi. 

 

10.7 Samantekt 

Umræðan um starfsnám eins og hún birtist í fjölmiðlum var mikið á þá leið að veita 

upplýsingar um starfsnám. Á tímabili var krafa um úrbætur í starfsnámi áberandi en 

hætti alveg eftir að stjórnvöld tilkynntu um stofnun sjóðs fyrir fyrirtæki og stofnanir 

sem tækju að sér nema í starfsnám, eftir það voru áberandi fréttir og greinar um sjóðinn. 

Fréttir og greinar um minnkandi aðsókn í starfsnám voru þó nokkrar. Það sem vakti 

athygli var hversu fáar fréttir voru af nemum í starfsnámi. Ef nemar í starfsnámi eru 

ekki umfjöllunarefni fjölmiðla þá eru þeir ósýnilegir almenningi sem hefur ekki góða 

innsýn inn í menntakerfið. Nauðsynlegt er að gera nemendur í starfsnámi sýnilegri í 

umræðunni eins og hún birtist í fjölmiðlum til þess að skapa jákvæða ímynd af nemum í 

starfsnámi og starfsnáminu almennt. Umræða fræðimanna og hagsmunaaðila er ekki til 

þess fallin að vekja áhuga ungmenna og foreldra þeirra á starfsnáminu.  



42 

 

 

11. Lokaorð 

Í ritgerðinni hefur verið fjallað um starfsnám út frá skilgreiningu á orðinu starfsnám, 

þróunn starfsnáms á Íslandi, kenninga fræðimanna og muninn á verklegri kennslu og 

verknámi einnig var fjallað um framtíðartækifæri í starfsnámi og orsakir minnkandi 

áhuga á starfsnámi rædd auk þess sem könnun á umræðunni um starfsnám eins og hún 

birtist í íslenskum fjölmiðlum. Umræðan var flokkuð og greind eftir þemum.  

 

Könnunin sem ég gerði var vissulega lítil en hún gefur ágæta mynd af tóninum sem var 

í fjölmiðlum á því tímabili sem hún nær yfir. Má leiða líkur að fjölmiðlaumfjöllun 

endurspegli þann áhuga sem almenningur hefur á starfsnámi. Svo virðist sem áhuginn sé 

takmarkaður við fræðimenn og hagsmunasamtök. Lítill áhugi virðist vera á sjálfu 

náminu og nemendum í starfsnámi, leiðir hugann að því hvort skólunum sem eru með 

starfsnám þurfi ekki að vekja athygli á starfsnáminu og nemendum sínum. Því ef ekki er 

fjallað um starfsnám og nemendur í starfsnámi er eins og námið og nemendurnir séu 

ekki til. Almenningur gerir sér ekki grein fyrir tilvist hvoru tveggja. Eftir því sem ég 

kafaði dýpra í efnið varð mér ljóst að það yrði ekki auðvelt að afla heimilda fyrir 

ritgerðina. Lítið hefur verið skrifað um starfsnám á framhaldskólastigi. Hins vegar er 

töluvert búið að skrifa til dæmis um starfsnám kennara og hjúkrunarfræðinga. En það er 

ekki umfjöllunarefni þessarar ritgerðar.  

 

Með tilkomu styrktarsjóðs sem fyrirtæki og stofnanir geta leitað til svo hægt sé að 

fjármagna starfsnám nema á vinnustað hefur breytt miklu fyrir starfsnám. Án þessa 

sjóðs er ljóst að nemendur ættu erfitt með að komast í starfsþjálfun á vinnustað. Sum 

fyrirtæki og stofnanir hafa ekki möguleika til að borga nemendum laun á meðan á 

starfsþjálfuninni stendur. Afleiðingin hefur verið sú að nemendur hafa því ekki átt þess 

kost að ljúka starfsþjálfun í námi sínu eins og lög gera ráð fyrir. Ef nemendur hafa ekki 

möguleika að komast í starfsþjálfun í starfsnámi sínu eru forsendum fyrir frekari 

innritun nemenda í starfsnám brostnar.  

 

Við vinnu á þessari ritgerð var ég vör við að að áhugi á starfsnámi væri að aukast innan 

menntavísindasviðsins. Krafa atvinnulífsins er sú að auka veg starfsnáms vegna þess að 

í framtíðinni munu störf í auknu mæli snúast um tækni- og verkþekkingu. Framtíð lands 

í samkeppni við önnur lönd um störf í tæknigreinum hefur þar mikið að segja. Ef Ísland 

á að verða samkeppnisfært um störf og nýjungar í atvinnutækifærum erlendis frá 

verðum við að hafa meira af tæknimenntuðu vinnuafli. Auk þess hefur verið sýnt fram á 

það að störf í verk- og tæknigreinum séu almennt betur launuð en einföld og 

ósérhæfðari störf. Kemur það sér vel fyrir þjóðarbúið í heild ef fleiri starfa í greinum þar 

sem laun eru hærri. Að mínu mati er skýr framtíðarsýn mikilvæg svo hægt verði að 

bjóða nemendum upp á spennandi valmöguleika í námi. 

 

Við vinnslu á ritgerðinni hefur starfsnám orðið mér hugleikið. Ég hef haldið áfram að 

fylgjast með umræðunni eins og hún birtist í fjölmiðlum. Enn sem komið er hefur hún 

valdið mér vonbrigðum. Lítið sem ekkert er fjallað um framtíðarsýn starfsnáms og 

hverjar áherslur starfsnáms eiga eftir að verða í framtíðinni.  

Viðauki 1 

Listi yfir umræðu í fjölmiðlum um starfsnám frá 28. maí 2011 til 4.janúar 2013 

 

Veita uppl. um starfsnám 10 26,3% 

Úrbóta krafist varðandi nám 5  13,1% 

Fækkun í starfsnámi 5  13,1% 

Styrktarsjóður 5  13,1 

Stytta grunnskóla og bjóða upp á starfsnám 4  10,5% 

Tölur um starfsnám 4  10,5% 

Frétt um nema í starfsnámi 3  7,9% 

Annað 2  5,3% 

Samtals 38 100% 

Viðauki 2 

Laun fullvinnandi launamanna á almennum vinnumarkaði eftir starfsstétt 2008 til 2011. 

Heildarlaun

Meðaltal

Alls 2008 Stjórnendur 902

Sérfræðingar 684

Tæknar og sérmenntað starfsfólk 499

Skrifstofufólk 347

Þjónustu-, sölu- og afgreiðslufólk 325

Iðnaðarmenn 479

Verkafólk 339

2009 Stjórnendur 749

Sérfræðingar 604

Tæknar og sérmenntað starfsfólk 463

Skrifstofufólk 342

Þjónustu-, sölu- og afgreiðslufólk 334

Iðnaðarmenn 436

Verkafólk 320

2010 Stjórnendur 772

Sérfræðingar 619

Tæknar og sérmenntað starfsfólk 478

Skrifstofufólk 358

Þjónustu-, sölu- og afgreiðslufólk 358

Iðnaðarmenn 462

Verkafólk 342

2011 Stjórnendur 843

Sérfræðingar 666

Tæknar og sérmenntað starfsfólk 517

Skrifstofufólk 382

Þjónustu-, sölu- og afgreiðslufólk 376

Iðnaðarmenn 495

Verkafólk 366

   

Laun eru mánaðarlaun í þúsundum króna.    

(Hagstofa Íslands. e.d.) 

Viðauki 3 

 

Skýrsla Vinnueftirlitsins um slys og atvinnu á árunum 1984 til júlí 2013  

 

   

 

 

 

 Missing 

data 

Atvinnurekandi Verkstjóri, 

annar 

stjórnandi 

Embættis- eða 

skrifstofumaður 

Faglærður 

launþegi 

eða nemi 

Ófaglærður 

launþegi 

Annað Samtals 

Grunnskólar og 

gagnfræðiskólar 

1 9 2 28 86 81 28 235 

Bílgreinar 7 36 5 1 65 82 10 206 

Samtals 8 45 7 29 151 1631 38 441 

 Atvinnu-

rekandi 

Verkstjóri Skrifstofu-

maður 

Faglærður 

launþegi/nemi 

Ófaglærður  Annað Samtals 

0-18 ára 2 1 1 19 194 78 295 

19-24 6 15 4 149 1170 74 1418 

25-29 18 33 31 412 1813 125 2432 

30-34 49 34 58 624 1965 159 2889 

35-39 93 51 74 728 1771 239 2956 

Samtals 168 134 168 1932 6913 675 9990 


